
1. UMUMIY QOIDALAR 
 

1. Ushbu Ustav Oʻzbekiston Respublikasi Fuqarolik Kodeksiga, “Aksiyadorlik jamiyatlari 

va aksiyadorlarning huquqlarini himoya qilish toʻgʻrisida”gi Qonuniga hamda boshqa qonun 

hujjatlari va meʼyoriy hujjatlarga asosan ishlab chiqilgan va “4 SONLI MONTAJ 
BOSHQARMASI” aksiyadorlik jamiyati “Bundan buyon matn davomida – Jamiyat deb yuritiladi” 

faoliyatini tartibga soladi. 
1.2. Jamiyat Oʻzbekiston Respublikasi Davlat mulkini boshqarish va tadbirkorlikni qoʻllab-

quvvatdash Davlat qoʻmitasining 2003-yil 12-sentyabrdagi 145k-PO-sonli “4-sonli montaj 
boshqarmasi”ni “4-sonli montaj boshqarmasi” ochiq aksiyadorlik jamiyatiga aylantirish 

toʻgʻrisida”gi buyrugʻiga asosan tashkil etilgan va Toshkent viloyati Qibray tuman Hokimiyati 

tomonidan 2003-yil 3-dekabrda 1409-son bilan roʻyxatga olingan. 

Jamiyatning rasmiy nomi:  

«4 SONLI MONTAJ BOSHQARMASI» aksiyadorlik jamiyati;  

qisqartirilgan nomi: “4 SONLI MONTAJ BOSHQARMASI” AJ; 
a. davlat tilida (kirill alifbosida): 

toʻliq nomi: “4 SONLI MONTAJ BOSHQARMASI” Aksiyadorlik jamiyati; 

qisqartirilgan nomi: “4 SONLI MONTAJ BOSHQARMASI” AJ; 
b. rus tilida: 

toʻliq nomi: Aksionernoye obщestvo “4 SONLI MONTAJ BOSHQARMASI”; 

qisqartirilgan nomi: AO “4 SONLI MONTAJ BOSHQARMASI”. 
c. ingliz tilida: 

toʻliq nomi: “4 SONLI MONTAJ BOSHQARMASI” Join Stock Company; 
qisqartirilgan nomi: “4 SONLI MONTAJ BOSHQARMASI” JSC 

2. JAMIYATNING YURIDIK MAQOMI,  
JOYLASHGAN JOYI, POCHTA MANZILI. 

2.1. Jamiyat Oʻzbekiston Respublikasi qonunchiligiga asosan yuridik shaxs hisoblanadi, 
oʻzining mustaqil balansida hisobga olinadigan alohida mol-mulkka, shu jumladan oʻzining  ustav 
fondiga (ustav kapitaliga) berilgan mol-mulkka ega boʻladi, oʻz nomidan mulkiy va shaxsiy 
nomulkiy huquqlarni olishi hamda amalga oshirishi, zimmasiga majburiyatlar olishi, sudda 
daʼvogar va javobgar boʻlishi mumkin. 

2.2. Jamiyat oʻz firma nomidan foydalanishda mutlaq huquqqa ega. Jamiyat oʻzining firma 
nomi davlat tilida toʻliq yozilgan va timsoli tasvirlangan yumaloq muhriga (muhrda qoʻshimcha 

ravishda firma nomi boshqa istalgan tilda ham koʻrsatilishi mumkin) ega. Jamiyat oʻzining nomi 

yozilgan shtamp va blankalarga, oʻz timsoliga, shuningdek belgilangan tartibda roʻyxatdan 
oʻtkazilgan tovar belgisiga, tovarlarning, ishlarning va xizmatlarning xususiy alomatlarini aks 
ettiruvchi boshqa vositalarga ega boʻlishga haqli. 

2.3. Jamiyat oʻz faoliyatida Oʻzbekiston Respublikasining amaldagi qonun hujjatlari, 
Oʻzbekiston Respublikasi Prezidentining Farmonlari, qarorlari va farmoyishlari, Vazirlar 
Mahkamasining qarorlari va farmoyishlariga hamda mazkur Ustav talablariga amal qiladi. 

2.4. Jamiyat aksiyadorning yoki har qanday manfaatdor shaxsning talabiga koʻra uch ish  kuni 
ichida ularga jamiyatning ustavi, shu jumladan, ustavga kiritilgan oʻzgartish va qoʻshimchalar bilan 

tanishib chiqish imkoniyatini berishi shart. Jamiyat aksiyadorning talabiga koʻra unga jamiyat 
ustavining koʻchirma nusxasini berishi shart. 

2.5. Aksiyadorlar jamiyatning majburiyatlari yuzasidan javobgar boʻlmaydi va uning faoliyati 
bilan bogʻliq zararlarning oʻrnini oʻzlariga tegishli aksiyalar qiymati doirasida qoplash 
tavakkalchiligini oʻz zimmasiga oladi. 

2.6. Aksiyalar haqining hammasini toʻlamagan aksiyadorlar Jamiyat majburiyatlari yuzasidan 
oʻzlariga tegishli aksiyalar qiymatining toʻlanmagan qismi doirasida solidar javobgar boʻladilar. 

2.7. Jamiyat oʻz aksiyadorlarining majburiyatlari yuzasidan javobgar boʻlmaydi. 

2.8. Davlat va uning organlari Jamiyat oʻz zimmasiga olgan majburiyatlar yuzasidan javobgar 
boʻlmaydilar, xuddi shuningdek Jamiyat ham davlat va uning organlari olgan majburiyatlar 
yuzasidan javobgar boʻlmaydi. 

2.9. Jamiyatning mol-mulki unga mulk huquqi asosida tegishli boʻlib, Jamiyat aksiyalarini 
joylashtirishdan tushgan mablagʻlar, asosiy fondlar va aylanma mablagʻlar, koʻchar va koʻchmas 
mulklar, qimmatli qogʻozlar, olingan daromad, qonun hujjatlari bilan taqiqlanmagan boshqa 
asoslarda olingan boshqa mol-mulklardan tashkil topadi. 

2.10. Jamiyat Aksiyadorlik jamiyati yoki masʼuliyati cheklangan jamiyat shaklidagi shoʻba 

va tobe xoʻjalik jamiyatlariga yoxud qonun bilan taqiqlanmagan boshqa mulkchilik shaklidagi 
yuridik shaxsga ega boʻlishi mumkin. 

2.11. Jamiyat oʻrnatilgan tartibda Oʻzbekiston Respublikasi hududida filiallar tashkil etishi 
hamda ularga qonun hujjatlari va Jamiyat Ustavida belgilangan doirada va tartibda vakolatlar 
berishi mumkin. 

2.12. Jamiyat Oʻzbekiston Respublikasidan tashqarida yangi shuʼba korxonalar, filiallar 
tashkil etishi va vakolatxonalar ochishi hamda ularga qonun hujjatlari va Jamiyat Ustavida 
belgilangan doirada va tartibda vakolatlar berishi mumkin. Agar Oʻzbekiston Respublikasi xalqaro 
shartnomasida boshqacha qoida belgilanmagan boʻlsa, Jamiyat tomonidan Oʻzbekiston 
Respublikasidan tashqarida shuʼba korxonalar, filiallar tashkil etilishi va vakolatxonalar ochilishi, 
ushbu shuʼba korxona, filial va vakolatxona joylashgan mamlakat qonunchiligiga  muvofiq amalga 
oshiriladi. 

2.13. Jamiyat filial va vakolatxonalarini mol-mulk bilan taʼminlaydi. 

2.14. Jamiyatning filiallari va vakolatxonalari yuridik shaxs hisoblanmaydi, Jamiyatning 
Kuzatuv kengashi tasdiqlagan nizomlar asosida ish koʻradi. Filialning yoki vakolatxonaning rahbari 
Jamiyat tomonidan tayinlanadi va Jamiyat tomonidan berilgan ishonchnoma asosida ish yuritadi. 

2.15. Jamiyat oʻzining yuridik manzilidan tashqari Oʻzbekiston Respublikasi hududida asosiy 
faoliyatni amalga oshirmaydigan maʼmuriy idoralarini tashkil etishga haqli. 

2.16. Jamiyat korxonalar, tashkilotlar va boshqa tijorat tuzilmalarini tashkil etishda va 
ularning xoʻjalik faoliyatida, shu jumladan xolding asosida ham oʻz mablagʻlari bilan, shu jumladan 
ulush qoʻshish asosida qatnashish huquqiga ega. 

2.17. Jamiyat oʻz faoliyatini muvofiqlashtirish, oʻz manfaatlarini ifoda etish va himoya qilish 
hamda birgalikdagi dasturlarni amalga oshirish maqsadida uyushmalar (ittifoqlar) va oʻzga 
birlashmalarda qatnashishi mumkin. 

2.18. Jamiyat, tijorat operatsiyalarini amalga oshirishga doir qarorlar qabul qilishda 
mustaqildir. 

2.19. Jamiyat faoliyat koʻrsatish muddati cheklanmagan muddatga tuzilgan. 

2.20. Jamiyatning pochta manzili va joylashgan joyi: 111219 Oʻzbekiston Respublikasi 

Toshkent viloyati Qibray tumani Salar shaxarchasi TOSHIES. 

2.21. Jamiyatning elektron pochta: gakuzaomu4@mail.ru, info@ gakuzaomu4.uz; 

2.22. Jamiyatning rasmiy korporativ veb-sayti: www. gakuzaomu4.uz. 

3. JAMIYAT FAOLIYATINING MAQSADI VA ASOSIY YOʻNALISHLARI 
3.1. Jamiyat oʻz faoliyatini tijorat asosida amalga oshiradi va Jamiyat faoliyatining asosiy 

maqsadi foyda olishdir. 

3.2. Jamiyat faoliyatining asosiy yoʻnalishlari quyidagilar hisoblanadi: 

- elektro stansiyalar, isitish stansiyalari, qozonxonalarda, ponstansiyalarda, shahar va sanoat 
tarmoqlarida, shuningdek xalq xoʻjaligining boshqa tarmoqlari obyektlarida elektr jixozlari va 
NOʻVvaA (nazorat oʻrnatish asboblari va avtomatlashtirish) uskunalarini oʻrnatish va kapital 

taʼmirlashdan, qurilish, montaj va elektromontaj ishlarini noldan foydalanishga topshirilgunga 

qadar toʻliq bajarishdan iborat; 

- kabel liniyalarini modernizatsiya, rekonstruksiya qilish va qayta oʻrnatish, energiya 

bloklarini modernizatsiya va rekonstruksiya qilish boʻyicha elektromontaj ishlarini amalga 

mailto:info@uzgastrade.uz
http://www.uzgastrade.uz/


5  

oshirish; 

- 04,-110 kV kuchlanishli quvvat simlarini oʻrnatish; 

- 35 dan 500 kVgacha boʻlgan barcha quvvatlarni kapital taʼmirlash; 

- elektr jixozlarini almashtirish va oʻrnatish; 

- issiqlik elektr stansiyalarini qurish; 

- ishlab chiqarish: 

Har qanday bajaruvchi elektr jixozlari oʻrnatish uchun metall konstruksiyalar, 

800 MVA gacha boʻlgan quvvatga ega boʻlgan, changkoʻmir va gazmazut elektrstansiyalar 

bloklarining turbogeneratorlari va boyler uskunalari maydonlarida, kuchlanish va nazorat 
kabellarini, bino va inshootlar ichida nazorat kuchlanish kabellari va ochiq havoda kuchlanish 
simlarini oʻtkazishga moʻljallangan mahsulotlar, 

Qurilishda 6-10 kV kuchlanishda qohozli himoyaga ega, 70-240mm2 kesimli kabel 
uzunliklarini birlashtirish uchun qoʻllaniladigan mahsulotlar, 

Barcha turdagi kabel metall konstruksiyalari va qolipli buyumlar (perfoshveller, 
perfoburchak, perfochiziq va hokazo), 

Turli xil shkaflar, panellar, elektr pechlar va qutilar, 

Tez alanglanuvchi moddalar (gaz, suyuqlik, chang) yoʻq boʻlgan ishlab chiqarish honalarini 

isitish uchun moʻljallangan isitish elektr pechlari, 

Turar joy binolarida elektr energiyasining sarflanishi toʻgʻrisida maxlumot toʻplash uchun 

moʻljallangan va turar joy binolarining yoʻlaklarda yoki maxsus kommutator xonalarida 

oʻrnatiladigan elektr energiyasi sarflanishini hisobga olik shkaflari, 

Davlatlararo va respublika standartlarining texnik shartlari, qurilish meʼyorlari va qoidalari 

talablariga muvofiq nostandart uskunalar elektromontaj buyumlari, shinoprovodlar, 
moslamalar,metall konstruksiyalar; 

- eshiklar, derazalar va vitrajlar tayyorlash va oʻrnatish; 

- ishlab chiqarish xarakteridagi xizmatlarni koʻrsatish – ogʻir yuklarni tashish, kran va 

gidravlik liftlarni yetkazib berish; 

- qayta ishlashga berilgan materiallarni, transformatorlarni va avtotranformatorlarni tashish; 

- byurtmachiga ishlab chiqarish mahsulotlarini sotish va yetkazib berish (beton, 
metallokonstruksiyalar); 

- ijtimoiy-maishiy va kommunal xizmatlar koʻrsatish; 

- mahsulot va xizmatlarni naqd hisob-kitob bilan sotib olish va sotish; 

- ijara berish, texnik vositalarga xizmat koʻrsatish, uskunalar lizingi punktlarini tashkil 

qilish; 

- ijara faoliyatini amalga oshirish, koʻchar va koʻchmas mulklarni ijaraga berish; 

- reklama-bezatish faoliyatini amalga oshirish; 

- ulgurchi-chakana savdo. 

3.3. Jamiyat qonunchilik bilan taʼqiqlanmagan va ushbu Ustavda koʻrsatilmagan har qanday 

faoliyat turi bilan qonun xujjatlarida belgilangan tartibda shugʻullanishi mumkin. 

3.4. Maxsus ruxsatnoma (litsenziya) olishni talab qiladigan faoliyat turlari Jamiyat 
tomonidan qonunchilikda belgilangan tartibda shunday litsenziya olinganidan keyin amalga 
oshiriladi. 

4. JAMIYAT USTAV FONDINING MIQDORI, UNI KOʻPAYTIRISH 
VA KAMAYTIRISH TARTIBI 

4.1. Jamiyatning ustav fondi aksiyadorlar olgan Jamiyat aksiyalarining nominal qiymatidan 
tashkil topadi va Oʻzbekiston Respublikasining milliy valyutasida ifodalanadi. 

4.2. Jamiyatning ustav fondi jamiyat mol-mulkining jamiyat kreditorlari manfaatlarini 
kafolatlaydigan eng kam miqdorini belgilaydi. 

4.3. Jamiyat ustav fondining miqdori 2 178 120 000,0 (ikki milliard bir yuz yetmish 
sakkiz million bir yuz yigirma ming) soʻmdan, har birininsh nominal qiymati 1 000 (bir ming) 
soʻm boʻlgan 2 178 120 (ikki million bir yuz yetmish sakkiz ming bir yuz yigirma) dona 
joylashtirilgan aksiyalardan tashkil topgan. Shundan 1 966 050 (bir million toʻqqiz yuz oltmish 
olti ming ellik) dona oddiy va 212 070 (ikki yuz oʻn ikki ming yetmish) dona imtiyozli 

aksiyalardir. 

a) Jamiyatning Ustav fondini koʻpaytirish 

4.4. Jamiyatning ustav fondi qoʻshimcha aksiyalarni joylashtirish yoʻli bilan koʻpaytirilishi 

mumkin. 

4.5. Qoʻshimcha aksiyalar Jamiyat tomonidan Jamiyat ustavida belgilangan eʼlon qilingan 

aksiyalar soni doirasidagina joylashtirilishi mumkin. 

4.6. Jamiyatning ustav fondini koʻpaytirish toʻgʻrisidagi va Jamiyat ustaviga tegishli 

oʻzgartirishlar kiritish haqidagi qarorlar Jamiyat aksiyadorlarining umumiy yigʻilishi tomonidan 

qabul qilinadi. 

4.7. Jamiyatning ustav fondini uning oʻz kapitali hisobidan koʻpaytirishda qoʻshimcha 

aksiyalar barcha aksiyadorlar oʻrtasida taqsimlanadi. Bunda har bir aksiyadorga qaysi turdagi 

aksiyalar tegishli boʻlsa, ayni oʻsha turdagi aksiyalar unga tegishli aksiyalar soniga mutanosib 
ravishda taqsimlanadi. Jamiyatning ustav fondi koʻpaytirilishi natijasida koʻpaytirish 

summasining bitta aksiyaning nominal qiymatiga muvofiqligi taʼminlanmaydigan boʻlsa, 

Jamiyatning ustav fondini koʻpaytirishga yoʻl qoʻyilmaydi. 

4.8. Jamiyatning ustav fondini koʻpaytirish toʻgʻrisidagi qarorda joylashtiriladigan 

qoʻshimcha oddiy aksiyalarning va imtiyozli aksiyalarning soni, ularni joylashtirish muddatlari va 

shartlari belgilangan boʻlishi kerak. 

4.9. Jamiyatning ustav fondini koʻpaytirish joylashtirilgan qoʻshimcha aksiyalarning 

nominal qiymati miqdorida roʻyxatdan oʻtkaziladi. Bunda Jamiyat ustavida koʻrsatilgan eʼlon 

qilingan muayyan turdagi aksiyalarning soni ushbu turdagi joylashtirilgan qoʻshimcha 
aksiyalarning soniga kamaytirilishi kerak. 

4.10. Jamiyatning ustav fondini koʻpaytirish jalb qilingan investitsiyalar, Jamiyatning oʻz 

kapitali va hisoblangan dividendlar hisobidan qonun hujjatlarida belgilangan tartibda amalga 
oshirilishi mumkin. 

4.11. Jamiyatning tegishli boshqaruv organi tomonidan qabul qilingan qoʻshimcha 

aksiyalarni chiqarish haqidagi qaror Jamiyatning ustav fondini koʻpaytirish toʻgʻrisidagi qarordir. 

4.12. Jamiyatning ustav fondi (kapitali) qoʻshimcha aksiyalarni joylashtirish yoʻli bilan 

koʻpaytirilishi mumkin. Qoʻshimcha aksiyalar faqat Ustavda belgilangan, eʼlon qilingan 

aksiyalarning soni doirasida Jamiyat tomonidan joylashtirilishi mumkin. 

4.13. Qoʻshimcha aksiyalar chiqarilgan holatda aksiyadorlar ustav fondidagi ulushiga 

proporsional ravishda imtiyozli sotib olish huquqi nazarda tutiladi. 

b) Jamiyatning Ustav fondini kamaytirish 

4.14. Jamiyatning ustav fondi aksiyalarning nominal qiymatini kamaytirish yoki 
aksiyalarning umumiy sonini qisqartirish yoʻli bilan, shu jumladan aksiyalarning bir qismini 

keyinchalik bekor qilgan holda Jamiyat tomonidan aksiyalarni olish yoʻli bilan kamaytirilishi 
mumkin. 

4.15. Jamiyatning ustav fondini aksiyalarning bir qismini olish va bekor qilish yoʻli bilan 

kamaytirishga yoʻl qoʻyiladi. 

4.16. Ustav fondini kamaytirish va Jamiyat Ustaviga tegishli oʻzgartishlar kiritish haqidagi 

qarorlar Aksiyadorlarning umumiy yigʻilishi tomonidan qabul qilinadi. 

4.17. Ustav fondini kamaytirish toʻgʻrisida qaror qabul qilgan vaqtda aksiyadorlarning 

umumiy yigʻilishi ustav fondini kamaytirish sabablarini koʻrsatadi va uni kamaytirish tartibini 

belgilaydi. 

4.18. Jamiyat oʻzi joylashtirgan aksiyalarni aksiyadorlar umumiy yigʻilishining 

joylashtirilgan aksiyalarning bir qismini olish va ushbu aksiyalarning umumiy sonini kamaytirish 
yoʻli bilan Jamiyat ustav fondini kamaytirish toʻgʻrisidagi qaroriga koʻra, shuningdek ularni 

keyinchalik belgilangan tartibda qayta sotish maqsadida Jamiyat Kuzatuv kengashining qaroriga 
koʻra olishga haqli. 

4.19. Aksiyalarni sotib olish toʻgʻrisidagi qarorda sotib olinadigan aksiyalarning turlari, 

Jamiyat sotib oladigan har bir turdagi aksiyaning soni, sotib olish narxi, aksiyalar haqini toʻlash 

shakli va muddati belgilab qoʻyilishi lozim. 

4.20. Jamiyat aksiyalarini sotib olish vaqtida ularga pul mablagʻlari bilan haq toʻlanadi. 

4.21. Jamiyat tomonidan oddiy va imtiyozli aksiyalarni sotib olish narxi bozor bahosiga 
muvofiq belgilanadi. 

4.22. Jamiyat tasarrufiga oʻtgan aksiyalar ovoz berish huquqini bermaydi, ovozlarni sanab 

chiqishda hisobga olinmaydi, ular boʻyicha dividendlar hisoblab chiqarilmaydi. 

4.23. Ustav fondini kamaytirish toʻgʻrisida qaror qabul qilinganidan boshlab Jamiyat kechi 

bilan 30 kun ichida bu qaror xususida oʻz kreditorlarini yozma ravishda xabardor qiladi. 

Kreditorlar Jamiyatning Ustav fondini kamaytirish toʻgʻrisida oʻzlariga xabarnoma yuborilgan 
sanadan eʼtiboran kechi bilan 30 kun ichida Jamiyatdan oʻz majburiyatlarini muddatidan oldin ijro 

etishni va Ustav fondi kamaytirilishi bilan bogʻliq zararni toʻlashni talab qilishga haqli. 

5. JAMIYAT AKSIYALARINING TURLARI, NOMINAL QIYMATI ULARNI 
JOYLASHTIRISH TARTIBI VA SHARTLARI 

5.1. Jamiyatning aksiyalari — egasining nomi yozilgan emissiyaviy qimmatli qogʻozlar 

boʻlib, ular turiga koʻra oddiy va imtiyozli aksiyalarga boʻlinadi. 

5.2. Aksiya boʻlinmasdir. Agar aksiya umumiy mulk huquqi asosida bir nechta shaxsga 

tegishli boʻlsa, bu shaxslarning barchasi bir aksiyador deb eʼtirof etiladi va aksiya bilan 

tasdiqlangan huquqlardan oʻzlarining umumiy vakili orqali foydalanadi. 

5.3. Bir turdagi aksiya unga egalik qiluvchi har bir aksiyadorga shu turdagi aksiyalarning 
boshqa egalari bilan bir xil boʻlgan hajmdagi huquqlarni beradi. 

5.4. Oddiy aksiyalarni imtiyozli aksiyalarga, korporativ obligatsiyalarga va boshqa qimmatli 
qogʻozlarga ayirboshlashga yoʻl qoʻyilmaydi. 

5.5. Aksiyalar mulk huquqi yoki boshqa ashyoviy huquq asosida qaysi yuridik yoki jismoniy 
shaxsga tegishli boʻlsa, oʻsha yuridik yoxud jismoniy shaxs aksiyaning egasi — aksiyador deb 
eʼtirof etiladi. 

5.6. Oddiy aksiyalar ovoz beruvchi aksiyalar boʻlib, ular oʻz egasiga dividendlar olish, 

Jamiyatni boshqarishda ishtirok etish huquqini beradi. 

5.7. Oʻz egalariga dividendlarni, shuningdek Jamiyat tugatilayotganda aksiyalarga qoʻyilgan 

mablagʻlarni birinchi navbatda olish huquqini beradigan aksiyalar imtiyozli aksiyalardir. Imtiyozli 

aksiyalar oʻz egalariga Jamiyat foyda koʻrish-koʻrmasligidan qatʼi nazar muayyan dividendlar 

olish huquqini beradi. 

5.8. Aksiyaning egasi boʻlgan aksiyadorga ovozga qoʻyilgan masalani hal etishda ovoz 

berish huquqini beradigan oddiy yoki imtiyozli aksiya Jamiyatning ovoz beruvchi aksiyasidir. 

5.9. Jamiyat barcha turdagi aksiyalarining nominal qiymati 1.000 (bir ming) soʻm. 

5.10. Jamiyatning eʼlon qilingan – Jamiyat Ustav fondini (kapitali) oshirish maqsadida 
joylashtirilgan aksiyalariga qoʻshimcha ravishda joylashtirishga xaqli boʻlgan eʼlon qilingan 

aksiyalarni eng koʻp miqdori nominal qiymati 1 000 (bir ming) soʻm boʻlgan umumiy qiymati 100 
000 000 000 (yuz milliard) soʻm 100 000 000 (yuz million) dona oddiy aksiyalardan va umumiy 
qiymati 20 000 000 000 (yigirma milliard) soʻm 20 000 000 (yigirma million) dona oddiy imtiyozli 
aksiyalardan iborat. 

5.11. Jamiyat aksiyalarni va aksiyalarga ayirboshlanadigan qimmatli qogʻozlarni ochiq va 

yopiq obuna vositasida joylashtirishga haqli. 

5.12. Jamiyat tomonidan qoʻshimcha aksiyalarni va boshqa emissiyaviy qimmatli 

qogʻozlarini joylashtirish muddati ularning chiqarilishi davlat roʻyxatidan oʻtkazilgan paytdan 

eʼtiboran bir yildan oshmasligi kerak. 

5.13. Aksiyalarning ochiq obunasi faqat qimmatli qogʻozlarning birja bozorida va uyushgan 

birjadan tashqari bozorida oʻtkaziladi. 

5.14. Aksiyalarni joylashtirish, shu jumladan aksiyadorlar oʻrtasida joylashtirish toʻgʻrisida 

qaror qabul qilishda aksiyalarni joylashtirish (tashkil etilgan qimmatli qogʻozlar savdolariga 

chiqarish) narxi jamiyat kuzatuv kengashi tomonidan, qimmatli qogʻozlar savdosi 
tashkilotchilarining savdo maydonchalarida vujudga kelayotgan narxlar konyunkturasidan kelib 
chiqqan holda belgilanadi. 

5.15. Jamiyatning qoʻshimcha aksiyalarini va boshqa qimmatli qogʻozlarini joylashtirish 

chogʻida ularga haq toʻlash ularni chiqarish toʻgʻrisidagi qarorda belgilanganidan kam boʻlmagan 

narx boʻyicha amalga oshiriladi. 

5.16. Jamiyatning ustav fondi koʻpaytirilayotganda Jamiyatning qoʻshimcha aksiyalariga 

uning oʻz kapitali hisobidan, shuningdek haqini qoʻshimcha aksiyalar bilan toʻlash toʻgʻrisida 

qaror qabul qilingan dividendlar hisobidan haq toʻlangan taqdirda, bunday aksiyalarni joylashtirish 
Jamiyat aksiyalarining nominal qiymati boʻyicha amalga oshiriladi.  

5.17. Jamiyatning aksiyalarini va boshqa qimmatli qogʻozlarini joylashtirish chogʻida ularga 

haq toʻlash pul va boshqa toʻlov vositalari, mol-mulk, shuningdek pulda ifodalanadigan bahoga 
ega boʻlgan huquqlar (shu jumladan mulkiy huquqlar) orqali amalga oshiriladi. Qoʻshimcha 

aksiyalar va boshqa qimmatli qogʻozlarga haq toʻlash shakli va tartibi, Jamiyatning vakolatli 

boshqaruv organi tomonidan tasdiqlangan aksiyalarni chiqarish toʻgʻrisidagi qarorda belgilab 

qoʻyiladi. 

5.18. Jamiyatning qoʻshimcha aksiyalariga ushbu aksiyalarni chiqarish toʻgʻrisidagi qarorda 

koʻrsatilgan joylashtirish muddati ichida haq toʻlanishi lozim. 

5.19. Aksiyaning haqi toʻliq toʻlangunga va uning yangi egasi aksiyadorlar reestrida 

roʻyxatga olingunga qadar aksiya ovoz huquqini bermaydi. 

5.20. Aksiyadorlar umumiy yigʻilishining qaroriga muvofiq Jamiyat joylashtirilgan 

aksiyalarni yiriklashtirishga haqli boʻlib, buning natijasida Jamiyatning ikki yoki undan ortiq 

aksiyasi xuddi shu turdagi bitta yangi aksiyaga ayirboshlanadi. Bunda Jamiyat ustaviga uning 
joylashtirilgan aksiyalarining nominal qiymatiga va soniga taalluqli tegishli oʻzgartishlar kiritiladi. 

5.21. Aksiyadorlar umumiy yigʻilishining qaroriga koʻra Jamiyat joylashtirilgan aksiyalarni 

maydalashni amalga oshirishga haqli boʻlib, buning natijasida Jamiyatning bir aksiyasi xuddi shu 

turdagi ikki yoki undan ortiq aksiyaga ayirboshlanadi. Bunda Jamiyat ustaviga Jamiyatning 
joylashtirilgan aksiyalarining nominal qiymatiga va soniga taalluqli tegishli oʻzgartishlar kiritiladi. 

5.22. Jamiyat oʻzi chiqargan aksiyalar boʻyicha ularni qaytarib sotib olish sharti bilan 

bitimlar tuzishga, shuningdek oʻzi chiqargan aksiyalarni ishonchli boshqaruvga berishga haqli 

emas. 

5.23. Aksiyalarni joylashtirish quyidagi usullarda amalga oshirilishi mumkin: 

a) Jamiyat va oluvchi oʻrtasida tegishli shartnomasi tuzilganda obuna qilish. Bunda, 

aksiyadorlar oʻzining hisoblangan, lekin olinmagan dividendlarini Jamiyatning qoʻshimcha 

chiqarilgan aksiyalarini olishda foydalanishiga haqlidir; 

b) Jamiyatning ustav fondi oʻz kapitalini kapitallashtirish hisobidan toʻlanadigan qoʻshimcha 

aksiyalar chiqarilishi orqali oshirilganda aksiyalarni aksiyadorlar oʻrtasida taqsimlash. Bunda, 

aksiyalarni Jamiyatning aksiyadorlari oʻrtasida joylashtirish Jamiyat aksiyadorlari umumiy 
yigʻilishining oʻz kapitalini kapitallashtirilish toʻgʻrisidagi qarori asosida hech qanday 

shartnomalar tuzilmagan holda amalga oshiriladi. Aksiyalarni aksiyadorlar oʻrtasida taqsimlash 

aksiyalar chiqarilishi toʻgʻrisidagi qarorda koʻrsatilgan kundagi reestr maʼlumotlari boʻyicha 

amalga oshiriladi; 

c) birja bozorida va uyushgan birjadan tashqari bozorlarda tegishli fuqarolik xuquqiy 
bitimlar tuzish; 

d) ularga ayirboshlashda: 

-qonun hujjatlari va mazkur Ustavga muvofiq avval chiqarilgan ayirboshlanayotgan 

qimmatli qogʻozlarni; 

-past nominal qiymatiga ega avval chiqarilgan aksiyalarni yiriklashtirish; 

-yuqori nominal qiymatiga ega avval chiqarilgan aksiyalarni (aksiyalar nominal qiymatini 
kamaytirish yoʻli bilan aksiyalar maydalanganda yoki ustav kapitali kamaytirilganda); 

-qoʻshib yuborish, birlashtirish, boʻlish, ajratib chiqarish orqali qayta tashkil etilayotgan 

yuridik shaxslarning qimmatli qogʻozlarini. 

5.24. Aksiyalarni ayirboshlash qonunchilikda belgilangan tartibda amalga oshiriladi. 

Qimmatli qogʻozlarni ayirboshlash orqali joylashtirilganda biror-bir shartnoma tuzilishi 
talab etilmaydi. 

5.25. Jamiyat aksiyadorlarining soni chegaralanmagan. 

5.26. Jamiyat oʻzi joylashtirgan qimmatli qogʻozlar erkin ayirboshlanishi mumkin boʻlgan 

aksiyalar beradigan huquqlarni cheklash haqida ushbu qimmatli qogʻozlar egalarining roziligisiz 

qaror qabul qilishga haqli emas. 

6. JAMIYAT AKSIYADORLARINING HUQUQ VA MAJBURIYATLARI 
6.1. Jamiyatning oddiy aksiyalari egasi quyidagi huquqlarga ega:  

Jamiyatning aksiyadorlari reestriga kiritilish; 

oʻziga taalluqli depozitariydagi depo hisobvaragʻidan koʻchirma olish; 

Jamiyat foydasining bir qismini dividendlar tarzida olish; 

Jamiyat tugatilgan taqdirda oʻzlariga tegishli ulushga muvofiq mol-mulkning bir qismini 
olish; 

aksiyadorlarning umumiy yigʻilishlarida ovoz berish orqali Jamiyatni boshqarishda ishtirok 

etish; 

Jamiyatning moliya-xoʻjalik faoliyati natijalari toʻgʻrisida toʻliq va ishonchli axborotni 

belgilangan tartibda olish; 

olgan dividendini erkin tasarruf etish; 

qimmatli qogʻozlar bozorini tartibga solish boʻyicha vakolatli davlat organida, shuningdek 

sudda oʻz huquqlarini himoya qilish; 

oʻziga yetkazilgan zararning oʻrni qoplanishini belgilangan tartibda talab qilish; 

oʻz manfaatlarini ifodalash va himoya qilish maqsadida uyushmalarga va boshqa nodavlat 

notijorat tashkilotlariga birlashish; 

qimmatli qogʻozlarni olishda zarar koʻrish, shu jumladan boy berilgan foyda ehtimoli bilan 

bogʻliq tavakkalchiliklarni sugʻurta qilish; 

oʻzga aksiyadorlarning roziligisiz oʻziga tegishli aksiyalarni boshqa shaxslarga 

begonalashtirish bilan bogʻliq bitimlarni amalga oshirish. 

Aksiyadorlar qonun hujjatlariga va jamiyat ustaviga muvofiq boshqa huquqlarga ham ega 
boʻlishi mumkin. 

6.2. Jamiyatning imtiyozli aksiyalari egasi quyidagi huquqlarga ega:  

Jamiyatning aksiyadorlari reestriga kirish; 

oʻziga taalluqli depozitariydagi depo hisobvaragʻidan koʻchirma olish; 

Jamiyat foyda koʻrish-koʻrmasligidan qatʼiy nazar, imtiyozli aksiyalar egalariga ushbu 

Ustavning 7.17-bandida belgilangan miqdordagi dividendlarni birinchi navbatda olish; 

olgan dividendini erkin tasarruf etish; 

Jamiyat tugatilgan taqdirda aksiyalarning tugatish qiymatini birinchi navbatda olish; 

Jamiyatning moliya-xoʻjalik faoliyati natijalari toʻgʻrisida toʻliq va ishonchli axborot olish; 

qimmatli qogʻozlar bozorini tartibga solish boʻyicha vakolatli davlat organida, 

shuningdek sudda oʻz huquqlarini ximoya qilish; 

qimmatli qogʻozlarni xarid qilish chogʻida extimoli bor zararlar va (yoki) foydaning bir 

qismini yoʻqotishi bilan bogʻliq tavakkalchilikni sugʻurtalash; 

oʻzga aksiyadorlarning roziligisiz oʻziga tegishli aksiyalarni boshqa shaxslarga 

begonalashtirish bilan bogʻliq bitimlarni amalga oshirish; 

aksiyadorlarning umumiy yigʻilishida Jamiyatni qayta tashkil etish va tugatish masalalari hal 

etilayotganda ovoz berish huquqi bilan ishtirok etish. 

6.3. Jamiyat aksiyadorlari Jamiyat aksiyalari beradigan huquqlarni (huquqlarning bir 
qismini) qonunchilikda belgilangan tartibda ishonchnoma asosida oʻz vakiliga (vakillariga) berish 

huquqiga ega. 

6.4. Aksiyador tomonidan huquqlarning amalga oshirilishi boshqa aksiyadorlarning 
huquqlari va qonun bilan qoʻriqlanadigan manfaatlarini buzmasligi lozim. 

6.5. Jamiyatning har bir oddiy aksiyasi uning egasi boʻlmish aksiyadorga bir xil xajmda 

huquqlar beradi. 

6.6. Oddiy aksiyalarning egalari boʻlmish aksiyadorlar ushbu ustavga muvofiq aksiyadorlar 

umumiy yigʻilishida mazkur yigʻilish vakolatiga kiradigan barcha masalalar boʻyicha ovoz berish 

huquqi bilan ishtirok etishi mumkin. 

6.7. Aksiyalarga boʻlgan huquqlar aksiyalarni oluvchiga uning depo hisobvaragʻiga tegishli 

kirim yozuvi belgilangan tartibda kiritilgan paytdan eʼtiboran oʻtadi va qonun hujjatlarida 

belgilangan tartibda depozitariy tomonidan beriladigan depo hisobvaragʻidan koʻchirma bilan 

tasdiqlanadi. 

6.8. Aksiya bilan tasdiqlanadigan huquqlar ularning oluvchisiga ushbu qimmatli qogʻozga 

boʻlgan huquqlar oʻtgan paytdan eʼtiboran oʻtadi. 

6.9. Ovoz beruvchi aksiyalarning egalari boʻlgan aksiyadorlar: 

-Jamiyatni qayta tashkil etish toʻgʻrisida; 

-joylashtirilgan aksiyalarni yiriklashtirish haqida; 

-jamiyat tomonidan mol-mulkni olish yoki boshqa shaxsga berish bilan bogʻliq yirik bitim 

tuzish masalasi boʻyicha aksiyadorlarning umumiy yigʻilishi hal qilishi uchun olib chiqilganda; 

-Jamiyatning ustaviga ovoz beruvchi aksiyalar egalari boʻlgan aksiyadorlarning huquqlarini 

cheklovchi oʻzgartish va qoʻshimchalar kiritish yoki yangi tahrirdagi ustavni tasdiqlash toʻgʻrisida 

aksiyadorlarning umumiy yigʻilishi tomonidan qarorlar qabul qilishda, agar ular qarshi ovoz 
bergan boʻlsa yoxud ovoz berishda uzrli sabablarga koʻra ishtirok etmagan boʻlsa, oʻzlariga 

tegishli aksiyalarning hammasi yoki bir qismi Jamiyat tomonidan qaytarib sotib olinishini talab 
qilishga haqlidir. 

Jamiyat aksiyadorlarni oʻzlariga tegishli aksiyalarning Jamiyat tomonidan qaytarib sotib 

olinishini talab qilish huquqi mavjudligi, qaytarib sotib olish narxi va qaytarib sotib olishni amalga 
oshirish tartibi toʻgʻrisida xabardor etishi shart. 

6.10. Aksiyadorlar mazkur Ustavning 6.9.-bandida koʻzda tutilgandan tashqari hollarda 

Jamiyatdan unga tegishli aksiyalarni qaytarib sotib olishni talab qilishga haqli emas. 

6.11. Jamiyat aksiyadorlarining majburiyatlari: 

-mazkur Ustavda koʻrsatilgan tartibda, miqdor va usullarda aksiyalarning narxini toʻlash; 

-mazkur Ustavda nazarda tutilgan chegaralarda, Jamiyat boshqaruv organlarining 
qarorlariga boʻysunish; 

Jamiyat yoki uning faoliyati toʻgʻrisidagi xizmat, tijorat sirini yoki qonun bilan 

qoʻriqlanadigan boshqa sirni tashkil etuvchi axborotni oshkor qilishga haqli emas. 

6.12. Jamiyat minoritar aksiyador hujjatlarni asossiz ravishda talab qilish va maxfiy 
axborotlar, tijorat sirlarini qoʻllash yoʻli bilan Jamiyat bosh direktori organi faoliyatiga toʻsqinlik 

qilmasligini nazarda tutadi. 

6.13. Aksiyadorlar mazkur Ustavda va qonunchilikda nazarda tutilgan boshqa 
majburiyatlarga ham ega boʻladilar. 

7. JAMIYAT FOYDASINI, DIVIDENDLARNI TAQSIMLASH  

VA ZARARNI QOPLASH TARTIBI 
7.1. Amaldagi qonunchilikka asosan byudjetga soliqlar va boshqa majburiy toʻlovlar 

toʻlaganidan soʻng, Jamiyat fondlariga ajratmalar bajariladi. Taqsimlanmagan foyda Jamiyat 

aksiyadorlari umumiy yigʻilishi tomonidan belgilangan tartibda ishlatiladi. 

7.2. Dividendlar Jamiyat tasarrufida qoladigan sof foydasidan va (yoki) oʻtgan yillarning 

taqsimlanmagan foydasidan toʻlanadi. Imtiyozli aksiyalar boʻyicha dividendlar Jamiyatning 

buning uchun maxsus moʻljallangan fondlari hisobidan ham toʻlanishi mumkin. 

7.3. Dividend Jamiyat sof foydasining aksiyadorlar oʻrtasida taqsimlanadigan qismidir. 

7.4. Jamiyat aksiyalar boʻyicha eʼlon qilingan dividendlarni toʻlashi shart. 

7.5. Dividend aksiyadorlarning umumiy yigʻilishi qaroriga koʻra pul mablagʻlari yoki 

boshqa qonuniy toʻlov vositalari yoxud Jamiyatning qimmatli qogʻozlari bilan toʻlanishi mumkin. 

7.6. Dividend aksiyadorlar oʻrtasida ularga tegishli aksiyalarning soni va turiga mutanosib 

ravishda taqsimlanadi. 

7.7. Jamiyat moliyaviy yilning birinchi choragi, yarim yilligi, toʻqqiz oyi natijalariga koʻra 

va (yoki) moliyaviy yil natijalariga koʻra joylashtirilgan aksiyalar boʻyicha dividendlar toʻlash 

toʻgʻrisida qaror qabul qilishga haqli. 

7.8. Jamiyatning moliyaviy yilning birinchi choragi, yarim yilligi va toʻqqiz oyi natijalariga 

koʻra dividendlar (oraliq dividendlar) toʻlash toʻgʻrisidagi qarori tegishli davr tugagandan keyin 

uch oy ichida qabul qilinishi mumkin. 

7.9. Aksiyalarning har bir turi boʻyicha dividendlar toʻlash, dividendning miqdori, uni 

toʻlash shakli va tartibi toʻgʻrisidagi qaror Jamiyat kuzatuv kengashining tavsiyasi, moliyaviy 
hisobotning ishonchliligi haqida auditorlik xulosasi mavjud boʻlgan taqdirda, moliyaviy hisobot 

maʼlumotlari asosida aksiyadorlarning umumiy yigʻilishi tomonidan qabul qilinadi. 

Dividendlarning miqdori Jamiyat kuzatuv kengashi tomonidan tavsiya etilgan miqdordan koʻp 

boʻlishi mumkin emas. Aksiyadorlarning umumiy yigʻilishi aksiyalarning muayyan turlari 
boʻyicha dividendlar toʻlamaslik toʻgʻrisida, shuningdek Jamiyat ustavida dividend miqdori 

belgilab qoʻyilgan imtiyozli aksiyalar boʻyicha toʻliq boʻlmagan miqdorda dividendlar toʻlash 

haqida qaror qabul qilishga haqli. 

7.10. Dividendlar toʻlash toʻgʻrisidagi qarorda dividendlar toʻlash boshlanadigan va 

tugaydigan sanalar koʻrsatilgan boʻlishi lozim. 

7.11. Dividendlarni toʻlash muddati va tartibi aksiyadorlarning umumiy yigʻilishi qarorida 

belgilanadi. Dividendlarni toʻlash muddati shunday qaror qabul qilingan kundan eʼtiboran oltmish 

kundan kech boʻlmasligi lozim. 

7.12. Dividendlarni toʻlash chogʻida birinchi navbatda imtiyozli aksiyalar boʻyicha, soʻngra 

oddiy aksiyalar boʻyicha dividendlar toʻlanadi. Imtiyozli aksiyalar boʻyicha belgilangan 

dividendlarni toʻlash uchun yetarli miqdorda foyda mavjud boʻlgan taqdirda Jamiyat mazkur 
aksiyalarning egalariga dividendlar toʻlashni rad etishga haqli emas. Jamiyat rad etgan taqdirda 

aksiyadorlar dividendlar toʻlanishini sud tartibida talab qilishi mumkin. Jamiyat yetarli miqdorda 

foydaga ega boʻlmagan yoki zarar koʻrib ishlayotgan taqdirda, imtiyozli aksiyalar boʻyicha 

dividendlar Jamiyat tomonidan Jamiyatning ana shu maqsad uchun tashkil etilgan zaxira fondi 
hisobidan va ushbu fond doirasida toʻlanishi mumkin. Jamiyat tomonidan oddiy aksiyalar boʻyicha 

hisoblangan dividendlarni toʻlash aksiyadorlarning dividendlarni olishga boʻlgan teng huquqlariga 

rioya etilgan holda amalga oshiriladi. 

7.13. Imtiyozli aksiyalar oʻz egasiga har yili oʻziga tegishli boʻlgan imtiyozli aksiyalar 

nominal qiymatiniing 15 (oʻn besh) foiz miqdorida dividend olish huquqini beradi. 

7.14. Aksiyadorlarga dividendlarni toʻlash toʻgʻrisida qaror qabul qilingan aksiyadorlarning 

umumiy yigʻilishini oʻtkazish uchun shakllantirilgan Jamiyat aksiyadorlarining reestrida qayd 

etilgan shaxslar aksiyalar boʻyicha dividend olish huquqiga ega. 

7.15. Jamiyat quyidagi hollarda dividendlarni toʻlash haqida qaror qabul qilishga hamda 

dividendlar toʻlashga haqli emas: 

-Jamiyat ustav fondining hammasi uning taʼsis etilishi chogʻida toʻliq toʻlab boʻlinguniga 

qadar; 

-agar dividendlar toʻlanadigan paytda Jamiyatda bankrotlik belgilari mavjud boʻlsa yoki 

Jamiyatda shunday belgilar dividendlarni toʻlash natijasida paydo boʻlsa; 

-agar Jamiyat sof aktivlarining qiymati uning ustav fondi va zaxira fondi summasidan kam 
boʻlsa. 

Ushbu bandda koʻrsatilgan holatlar tugatilgach, Jamiyat hisoblangan dividendlarni 

aksiyadorlarga toʻlashi shart. 

7.16. Jamiyat dividendlar miqdorini ulardan undiriladigan soliqlarni inobatga olmagan holda 
eʼlon qiladi. 

7.17. Jamiyat imtiyozli aksiyalari boʻyicha ushbu aksiyalar nominal qiymatining  
25 (yigirma besh) foizi miqdorida dividendlar toʻlanadi. 

7.18. Dividendlarni toʻlash tartibi va meʼyorlari ushbu Ustav, Jamiyat aksiyadorlarining 

Umumiy yigʻilishi tegishli qarori va (yoki) Jamiyat aksiyadorlarining Umumiy yigʻilishi 

tomonidan tasdiqlangan “Dividend siyosati” bilan belgilanadi. 

7.19. Jamiyatning zararlari qonunchilikda belgilangan tartibda zaxira fondi mablagʻlari 

hisobiga qoplanadi. 

8. JAMIYATNING FONDLARI VA SOF AKTIVLARI 
8.1. Jamiyat sof foydasi hisobidan: 

Zaxira Fondi; 

Jamiyat Kuzatuv kengashi tomonidan aniqlanadigan, Jamiyat faoliyati uchun zarur boʻlgan 

boshqa fondlar tuziladi. 

8.2. Boshqa mablagʻlar mavjud boʻlmagan taqdirda, Jamiyatning zaxira fondi Jamiyatning 

zararlari oʻrnini qoplash, Jamiyatning korporativ obligatsiyalarini muomaladan chiqarish, 

imtiyozli aksiyalar boʻyicha dividendlar toʻlash va Jamiyatning aksiyalarini qaytarib sotib olish 
uchun moʻljallanadi. 

8.3. Zaxira fondidan boshqa maqsadlarda foydalanish mumkin emas. 

8.4. Jamiyat Ustav fondining 15 (oʻn besh) foizi miqdorda Jamiyat zaxira fondi tuziladi. 

8.5. Jamiyat zaxira Fondiga ushbu Ustavning 8.4. bandida belgilangan miqdorga yetguniga 
qadar har yili sof foydadan 5% miqdorida ajratmalar oʻtkazadi. 

8.6. Zaxira Fondi toʻlaligicha yoki qisman sarflanib boʻlgan hollarida, majburiy 

ajratmalardan tiklanadi. 

8.7. Xayriya ishlari, homiylik va boshqa begʻaraz yordamlarga Jamiyatning xar yilgi 

xarajatlari oʻtgan yilning sof foydasining 3 foizidan oshmasligi lozim va Jamiyat biznes rejasining 

koʻrsatkichlari oldingi hisobot yilining sof foyda qismida bajarilgan boʻlsa amalga oshiriladi. 

9. JAMIYATNI BOSHQARUV ORGANLARI 
9.1. Jamiyatni boshqarish organlari quyidagilardan iborat:  

Aksiyadorlarning Umumiy yigʻilishi; 

Kuzatuv kengashi; 

Ijroiya organi. 

10. JAMIYAT AKSIYADORLARINING UMUMIY YIGʻILISHI 
10.1. Aksiyadorlarning umumiy yigʻilishi Jamiyatning yuqori boshqaruv organidir. 

10.2. Aksiyadorlarning umumiy yigʻilishini Jamiyat kuzatuv kengashining raisi, u uzrli 

sabablarga koʻra boʻlmagan taqdirda esa, Jamiyat kuzatuv kengashining aʼzolaridan biri olib 

boradi. 

10.3. Jamiyat aksiyadorlarining yillik Umumiy yigʻilishi har yili moliya yili tugaganidan 

keyin olti oydan kechiktirmay oʻtkaziladi. Qoida tariqasida, aksiyadorlarning yillik umumiy 

yigʻilishi har yili iyun oyining ikkinchi yarmida oʻtkaziladi. 

Jamiyatning bir foizdan kam boʻlmagan oddiy aksiyalari egalari aksiyadorlar umumiy 

yigʻilishi kun tartibi, foydani taqsimlash, boshqaruv va nazorat organi aʼzoligiga ularning 

nomzodini (umumiy yigʻilish oʻtkazilgunga qadar almashtirish imkoniyati bilan) koʻrsatish 

yuzasidan taklif kiritish huquqiga ega. Bunday takliflar moliya yili tugaganidan keyin 90 kundan 
kechiktirmay taqdim etilishi lozim. 

10.4. Aksiyadorlarning yillik umumiy yigʻilishida Jamiyatning Kuzatuv kengashini  
saylash toʻgʻrisidagi, Jamiyat Boshqaruv Raisi bilan tuzilgan shartnomaning muddatini uzaytirish, 

uni qayta tuzish yoki bekor qilish mumkinligi haqidagi masalalar hal etiladi, shuningdek 
Jamiyatning yillik hisoboti, ijroiya organi va Kuzatuv kengashining Jamiyatni rivojlantirish 
strategiyasiga erishish boʻyicha koʻrilayotgan chora-tadbirlar toʻgʻrisidagi hisobotlari va boshqa 

hujjatlari koʻrib chiqiladi. 

10.5. Aksiyadorlarning yillik umumiy yigʻilishidan tashqari oʻtkaziladigan umumiy 

yigʻilishlari navbatdan tashqari yigʻilishlardir. 

10.6. Aksiyadorlarning umumiy yigʻilishini oʻtkazish sanasi va tartibi, yigʻilish oʻtkazilishi 

haqida aksiyadorlarga xabar berish tartibi, aksiyadorlarning umumiy yigʻilishini oʻtkazishga 

tayyorgarlik vaqtida aksiyadorlarga beriladigan materiallarning (axborotning) roʻyxati Jamiyat 

Kuzatuv kengashi tomonidan belgilanadi. 

10.7. Aksiyadorlar umumiy yigʻilishining vakolat doirasiga quyidagilar kiradi: 

1) Jamiyat ustaviga oʻzgartish va qoʻshimchalar kiritish yoki Jamiyatning yangi tahrirdagi 

ustavini tasdiqlash, Jamiyat ustaviga Jamiyatning ustav fondini koʻpaytirish hamda Jamiyatning 

eʼlon qilingan aksiyalari sonini kamaytirish bilan bogʻliq oʻzgartirishlar va qoʻshimchalar kiritish 

bundan mustasno; 

2) Jamiyatni qayta tashkil etish; 

3) Jamiyatni tugatish, tugatuvchini (tugatish komissiyasini) tayinlash hamda oraliq va 
yakuniy tugatish balanslarini tasdiqlash; 

4) Jamiyat Kuzatuv kengashining va minoritar aksiyadorlar qoʻmitasining soni va tarkibini 

belgilash, ularning aʼzolarini saylash va aʼzolarning vakolatlarini muddatidan ilgari tugatish; 

5) eʼlon qilingan aksiyalarning eng koʻp miqdorini belgilash; 

6) Jamiyatning tashkiliy tuzilmasi kuzatuv kengashi tomonidan maʼqullangandan soʻng 

tasdiqlash va unga oʻzgartirish va qoʻshimchalar kiritish; 

7) Jamiyatning ustav fondini kamaytirish; 

8) oʻz aksiyalarini qaytarib sotib olish; 

9) Jamiyatning ijroiya organini tuzish. Bunda Jamiyat boshqaruv aʼzolarini saylash 

(tayinlash), qoida tariqasida, chet ellik menejerlar ishtirok etishi mumkin boʻlgan tanlov boʻyicha 

saralash asosida belgilangan tartibda amalga oshiriladi. Jamiyat ijroiya organining faoliyati 
tartibini belgilab beruvchi Nizomni tasdiqlash; 

10) Jamiyatning yillik hisobotini tasdiqlash, shuningdek Jamiyat faoliyatining asosiy 
yoʻnalishlari va maqsadidan kelib chiqqan holda Jamiyatni oʻrta muddatga va uzoq muddatga 

rivojlantirishning aniq muddatlari belgilangan strategiyasini tasdiqlash; 

11) Jamiyatning foydasi va zararlarini taqsimlash; 

12) Jamiyat Kuzatuv kengashining va Taftish komissiyasining oʻz vakolat doirasiga 

kiradigan masalalar yuzasidan, shu jumladan Jamiyatni boshqarishga doir qonun hujjatlarida 
belgilangan talablarga rioya etilishi yuzasidan Jamiyat kuzatuv kengashining hisobotlarini va 
Taftish komissiyasi xulosalarini eshitish; 

13) aksiyadorlar umumiy yigʻilishining reglamentini tasdiqlash; 

14) aksiyadorning Jamiyat aksiyalari yoki boshqa qimmatli qogʻozlarini sotib olishga doir 

imtiyozli huquqini qoʻllamaslik toʻgʻrisida qaror qabul qilish; 

15) aksiyalarni maydalash va yiriklashtirish; 

16) qonunchilikda nazarda tutilgan hollarda yirik bitimlar tuzish xaqida qaror qabul qilish; 

17) qonunchilikda nazarda tutilgan hollarda Jamiyatning affillangan shaxslari bilan bitimlar 
tuzish xaqida qaror qabul qilish; 

18) dividendlar toʻlash toʻgʻrisida qarorni qabul qilish, aksiyalarning har bir toifasi va turi 

boʻyicha dividend miqdori, toʻlov shakli va tartibini belgilash; 

19) homiylik (xayriya) yoki begʻaraz yordam maksimal miqdorini aniqlash; 

20) majburiy auditorlik tekshiruvini oʻtkazish uchun auditorlik tashkilotini belgilash, ushbu 

tashkilotning xizmatlariga toʻlanadigan eng koʻp haq miqdori va u bilan shartnoma tuzish 

(shartnomani bekor qilish) toʻgʻrisida qaror qabul qilish; 

21) Jamiyatning ijroiya organiga toʻlanadigan haq va kompensatsiyalar miqdori kuzatuv 
kengashi tomonidan maʼqullanganidan soʼng tasdiqlash; 

22) qonunchilikda va mazkur Ustavda koʻzda tutilgan boshqa masalalarni hal etish. 

10.8. Aksiyadorlar umumiy yigʻilishining vakolat doirasiga kiritilgan masalalar Jamiyatning 

ijroiya organi hal qilishi uchun berilishi mumkin emas. 

10.9. Aksiyadorlar umumiy yigʻilishining vakolat doirasiga kiritilgan masalalar Jamiyatning 

Kuzatuv kengashi hal qilishi uchun berilishi mumkin emas, Jamiyatning ijroiya organini tuzish, 
Boshqaruv raisining vakolatlarini muddatidan ilgari tugatish toʻgʻrisidagi masalalarni hal etish 
bundan mustasno. 

10.10. Ovozga qoʻyilgan masala boʻyicha aksiyadorlar Umumiy yigʻilishining qarori, agar 

Qonun hujjatlarida va ushbu Ustavda boshqacha qoida belgilanmagan boʻlsa, yigʻilishda ishtirok 

etayotgan Jamiyat ovoz beruvchi aksiyalari egasi boʻlmish aksiyadorlarning koʻpchilik ovozi bilan 

qabul qilinadi. 

10.11. Mazkur Ustavning 10.7. bandidagi 1), 2), 3), 5), 13), 17), 18) qismlarida koʻrsatilgan 

masalalar boʻyicha qarorlar, aksiyadorlar Umumiy yigʻilishi tomonidan aksiyadorlarning umumiy 

yigʻilishida ishtirok etayotgan ovoz beruvchi aksiyalarning egalari boʻlmish aksiyadorlarning 

toʻrtdan uch qismidan iborat koʻpchilik ovozi bilan qabul qilinadi. 

10.12. Ushbu Ustavning 10.7. bandidagi 1) va 20) qismlarda koʻrsatilgan masalalar boʻyicha 

qaror, aksiyadorlar umumiy yigʻilishi tomonidan faqat kuzatuv kengashining taklifiga binoan 

qabul qilinadi. 

10.13. Aksiyadorlarning umumiy yigʻilishi kun tartibiga kiritilmagan masalalar boʻyicha 

qaror qabul qilishga, shuningdek kun tartibiga oʻzgartishlar kiritishga haqli emas. 

10.14. Agar aksiyador uzrli sababga koʻra aksiyadorlarning umumiy yigʻilishida ishtirok 

etmagan yoki bunday qaror qabul qilinishiga qarshi ovoz bergan boʻlsa, u aksiyadorlarning 

umumiy yigʻilishi tomonidan qabul qilingan qaror ustidan sudga shikoyat qilishga haqlidir. 

10.15. Aksiyadorlarning umumiy yigʻilishi tomonidan qabul qilingan qarorlar, shuningdek 

ovoz berish yakunlari amaldagi qonunchilikda va ushbu ustavda nazarda tutilgan tartibda, ushbu 
qarorlar qabul qilingan sanadan eʼtiboran oʻttiz kundan kechiktirmay aksiyadorlar eʼtiboriga 

yetkaziladi. 

10.16. Aksiyadorlarning umumiy yigʻilishida ishtirok etish huquqiga aksiyadorlarning 

umumiy yigʻilishi oʻtkaziladigan sanadan uch ish kuni oldin shakllantirilgan Jamiyat 

aksiyadorlarining reestrida qayd etilgan aksiyadorlar ega boʻladi. 

10.17. Aksiyadorlarning umumiy yigʻilishini oʻtkazish toʻgʻrisidagi xabar aksiyadorlarning 

umumiy yigʻilishi oʻtkaziladigan sanadan kamida yigirma bir kundan kechiktirmay, lekin uzogʻi 

bilan oʻttiz kun oldin, Jamiyatni qayta tashkil etish masalasi koʻrilgan holda yigʻilish 

oʻtkazilishidan 30 kun oldin Jamiyat ning rasmiy veb-saytida, ommaviy axborot vositalarida eʼlon 

qilinadi, shuningdek aksiyadorlarga elektron pochta orqali yuboriladi. 

10.18. Jamiyat davlat vakilini aksiyadorlarning umumiy yigʻilishi oʻtkaziladigan sanadan 

kamida yetti kun oldin yozma shaklda xabardor qilishi shart. 

10.19. Aksiyadorlarning umumiy yigʻilishi oʻtkaziladigan sana uni oʻtkazish toʻgʻrisida 

qaror qabul qilingan kundan eʼtiboran oʻn kundan kam va oʻttiz kundan koʻp etib belgilanishi 

mumkin emas. 

10.20. Jamiyat ovoz beruvchi aksiyalarining hammasi boʻlib kamida bir foiziga egalik 

qiluvchi aksiyadorlar (aksiyador) 1-maydan kechiktirmay aksiyadorlarning yillik umumiy 

yigʻilishi kun tartibiga masalalar kiritishga hamda Jamiyat kuzatuv kengashiga bu organning 

miqdor tarkibidan oshmaydigan tarzda nomzodlar koʻrsatishga haqli. 

10.21. Aksiyadorlarning navbatdan tashqari umumiy yigʻilishi Jamiyat Kuzatuv 

kengashining qaroriga koʻra uning oʻz tashabbusi va Jamiyat ovoz beruvchi aksiyalarining kamida 

besh foiziga egalik qiluvchi aksiyadorning yozma talabi asosida oʻtkaziladi. 

10.22. Aksiyadorlarning navbatdan tashqari umumiy yigʻilishi oʻtkazilishini talab 

qilayotgan aksiyadorlarga tegishli ovoz beruvchi aksiyalar ulushi bunday talabni koʻrsatish 

sanasida aniqlanadi. 

10.23. Aksiyadorlarning umumiy yigʻilishida ishtirok etish huquqi aksiyador tomonidan 

shaxsan yoki uning vakili orqali amalga oshiriladi. Aksiyador aksiyadorlarning umumiy 
yigʻilishidagi oʻz vakilini istalgan vaqtda almashtirishga yoki yigʻilishda shaxsan oʻzi ishtirok 

etishga haqlidir. 

10.24. Agar Jamiyatning aksiyasi bir nechta shaxsning umumiy ulushli mulkida boʻlsa, 

aksiyadorlarning umumiy yigʻilishida ovoz berish vakolatlari ularning xohishiga koʻra umumiy 

ulushli mulk ishtirokchilaridan biri yoki ularning umumiy vakili tomonidan amalga oshiriladi. 
Koʻrsatib oʻtilgan har bir shaxsning vakolatlari tegishli tarzda rasmiylashtirilgan boʻlishi kerak. 

10.25. Agar aksiyadorlarning umumiy yigʻilishida ishtirok etish uchun roʻyxatdan oʻtkazish 

tugallangan paytda Jamiyatning joylashtirilgan ovoz beruvchi aksiyalarining jami ellik foizidan 
koʻproq ovoziga ega boʻlgan aksiyadorlar (ularning vakillari) roʻyxatdan oʻtgan boʻlsa, 

aksiyadorlarning umumiy yigʻilishi vakolatli (kvorumga ega) boʻladi. Aksiyadorlarning umumiy 

yigʻilishini oʻtkazish uchun kvorum boʻlmasa, aksiyadorlarning takroriy umumiy yigʻilishini 

oʻtkazish sanasi eʼlon qilinadi. Aksiyadorlarning takroriy umumiy yigʻilishini oʻtkazishda kun 

tartibini oʻzgartirishga yoʻl qoʻyilmaydi. Agar aksiyadorlarning oʻtkazilmay qolgan yigʻilishi 

oʻrniga chaqirilgan takroriy umumiy yigʻilishida ishtirok etish uchun roʻyxatdan oʻtkazish 

tugallangan paytda Jamiyatning joylashtirilgan ovoz beruvchi aksiyalarining jami qirq foizidan 
koʻproq ovoziga ega boʻlgan aksiyadorlar (ularning vakillari) roʻyxatdan oʻtgan boʻlsa, 

aksiyadorlarning takroriy umumiy yigʻilishi vakolatli boʻladi. 

10.26. Kvorum boʻlmaganligi sababli aksiyadorlarning umumiy yigʻilishini oʻtkazish sanasi 

yigirma kundan kam muddatga koʻchirilgan taqdirda, umumiy yigʻilishda ishtirok etish huquqiga 

ega boʻlgan aksiyadorlar oʻtkazilmay qolgan umumiy yigʻilishda ishtirok etish huquqiga ega 
boʻlgan aksiyadorlarning reestriga muvofiq aniqlanadi. 

10.27. Aksiyadorlar umumiy yigʻilishining bayonnomasi aksiyadorlarning umumiy 

yigʻilishi yopilganidan keyin oʻn kundan kechiktirmay ikki nusxada tuziladi. Har ikkala nusxa ham 

umumiy yigʻilishda raislik qiluvchi va umumiy yigʻilish kotibi tomonidan imzolanadi. 
Shuningdek, mazkur yigʻilish bayonnomasida saylangan kuzatuv kengashi aʼzosi qaysi 

aksiyadorning vakili ekanligi yoki kuzatuv kengashining qaysi aʼzosi mustaqil aʼzo ekanligi 

koʻrsatilishi kerak. 

10.28. Aksiyadorlar umumiy yigʻilishini tashkillashtirish va oʻtkazish bilan bogʻliq boshqa 

masalalar amaldagi qonunchilik bilan tartibga solinadi va Jamiyat aksiyadorlarining umumiy 
yigʻilishi tomonidan tasdiqlangan “Aksiyadorlarning umumiy yigʻilishi toʻgʻrisida”gi Nizom bilan 

belgilanadi. 

11. JAMIYAT KUZATUV KENGASHI 
11.1. Kuzatuv kengashi Qonunchilik va Ustavga muvofiq Aksiyadorlarning umumiy 

yigʻilishi vakolatiga kiruvchi masalalarni hal qilishdan tashqari, jamiyat faoliyati ustidan umumiy 

rahbarlikni amalga oshiradi. 

11.2. Kuzatuv kengashi 5 (besh) nafar aʼzodan iborat. Shuningdek kuzatuv kengashi 

mustaqil aʼzosi boʻlishi mumkin boʻlmagan shaxslar doirasi qonun hujjatlariga asosan belgilanadi. 

11.3. Jamiyat kuzatuv kengashining aʼzolari Qonunchilik, Ustav va “Kuzatuv kengashi 

toʻgʻrisida”gi Nizomda koʻrsatilgan tartibda Aksiyadorlarning umumiy yigʻilishi qarori bilan 3 
(uch) yil muddatga saylanadi. 

11.4. Kuzatuv kengashi tarkibiga saylangan shaxslar cheklanmagan tarzda qayta 

saylanishlari mumkin. 

11.5. Kuzatuv kengashi tarkibini shakllantirish tartibi, shuningdek, Kuzatuv kengashi 
tarkibiga saylanadigan shaxslarga qoʻyiladigan Qonunchilik talablariga qoʻshimcha talablar 

“Kuzatuv kengashi toʻgʻrisida”gi Nizomda belgilanishi mumkin. 

11.6. Kuzatuv kengashining raisi Kuzatuv kengashi aʼzolarining umumiy soniga nisbatan 

koʻpchilik ovoz bilan, ushbu kengash tarkibidan Kuzatuv kengashi aʼzolari tomonidan saylanadi. 

Bunda, Kuzatuv kengashi oʻz raisini Kuzatuv kengashi aʼzolarining umumiy soniga nisbatan 
koʻpchilik ovoz bilan qayta saylashga haqli. 

11.7. Kuzatuv kengashining raisi Kuzatuv kengashi majlislarining kun tartibini tasdiqlaydi, 
uning ishini tashkil etadi, Kuzatuv kengashi majlislarini chaqiradi va ularda raislik qiladi, 
majlislarda bayonnoma yuritilishini tashkil etadi. 

11.8. Kuzatuv kengashining raisi boʻlmagan taqdirda uning vazifasini Kuzatuv kengashining 

aʼzolaridan biri amalga oshiradi. 

11.9. Kuzatuv kengashining majlislari tasdiqlangan yillik kun tartibiga muvofiq oʻtkaziladi, 

shuningdek, qoʻshimcha ravishda Kuzatuv kengashining raisi tomonidan uning oʻz tashabbusiga 

koʻra, Kuzatuv kengashi aʼzosi, ichki audit xizmati, Boshqaruv yoki korporativ maslahatchisining 
talabiga koʻra chaqirilishi mumkin. 

11.10. Kuzatuv kengashining majlisini oʻtkazish uchun kvorum Kuzatuv kengashiga 

saylangan aʼzolarning 75% (yetmish besh foizi) dan kam boʻlmasligi lozim. 

11.11. Kuzatuv kengashi raisining qaroriga binoan, Kuzatuv kengashining majlisi 
aʼzolarning bevosita ishtiroki orqali (shu jumladan videokonferensiya orqali) yoki sirtdan 

(byulletenlar orqali) oʻtkazilishi mumkin. 

11.12. Kuzatuv kengashi majlisini tegishli materiallar ilova qilingan holda chaqirish 
toʻgʻrisidagi talab Kuzatuv kengashi raisiga Kuzatuv kengashi majlisining taklif etilayotgan kun 

tartibini oʻz ichiga olgan tegishli yozma xabarnoma yuborish orqali taqdim etiladi. Kuzatuv 
kengashi raisi Kuzatuv kengashi majlisini chaqirish toʻgʻrisidagi talab kelib tushgan kundan 

boshlab 2 (ikki) ish kuni mobaynida chaqirish (yoki chaqirishni rad etish toʻgʻrisida) toʻgʻrisida 

qaror qabul qilishi lozim. 

11.13. Kuzatuv kengashining majlisi Kuzatuv kengashi raisi tomonidan chaqiruv toʻgʻrisida 

soʻrov olingan kundan boshlab 20 (yigirma) ish kunidan kechiktirmay chaqirilishi kerak. Bunday 

majlisga belgilangan talabni taqdim etgan shaxs albatta taklif etiladi, agarda bunday shaxs Kuzatuv 
kengashining aʼzosi boʻlmasa. 

11.14. Kuzatuv kengashining raisi, quyidagi holatlardan tashqari, Kuzatuv kengashining 
majlisini chaqirishni rad etishga haqli emas: 

majlis chaqirish toʻgʻrisidagi talab qonunchilikka yoki ushbu Ustavga zid boʻlsa; 

Kuzatuv kengashi majlisini chaqirishni talab qilayotgan shaxsda bunday talab etish huquqi 
mavjud boʻlmasa; 

agar Kuzatuv kengashi koʻrib chiqish uchun taklif qilingan barcha masalalarni hal qilish 

Kuzatuv kengashining mutlaq vakolatiga kirmasa. 

11.15. Aksiyadorlar umumiy yigʻilishining qaroriga koʻra jamiyat Kuzatuv kengashining 

aʼzolariga ular oʻz vazifalarini bajarib turgan davr uchun haq toʻlanishi va (yoki) Kuzatuv 

kengashining aʼzosi vazifalarini bajarish bilan bogʻliq xarajatlarining oʻrni qoplanishi mumkin. 

11.16. Jamiyat kuzatuv kengashining vakolat doirasiga quyidagilar kiradi: 

1) Jamiyat rivojlantirish strategiyasiga erishish boʻyicha koʻrilayotgan chora-tadbirlar 
toʻgʻrisida Jamiyat ijroiya organining hisobotini muntazam ravishda eshitib borgan holda Jamiyat 

faoliyatining ustuvor yoʻnalishlarini belgilash; 

2) Jamiyat aksiyadorlarining yillik va navbatdan tashqari Umumiy yigʻilishlarini chaqirish, 

qonunchilikda koʻrsatilgan holatlar bundan mustasno; 

3) Aksiyadorlar Umumiy yigʻilishining kun tartibini tayyorlash; 

4) Aksiyadorlarning umumiy yigʻilishi oʻtkaziladigan sana, vaqt va joyni belgilash; 

5) Aksiyadorlarning Umumiy yigʻilishi oʻtkazilishi haqida xabar qilish uchun Jamiyat 

aksiyadorlari reestrini shakllantirish sanasini belgilash; 

6) Ushbu Ustavning 10.7. bandidagi 1) va 18) qismlarida koʻrsatilgan masalalarni hal etishni 

aksiyadorlarning Umumiy yigʻilishiga kiritish; 

7) Mol-mulkning bozor qiymatini belgilashni tashkil etish; 

8) Jamiyatning ustav fondini koʻpaytirish masalalarni va Jamiyat ustaviga tegishli 

oʻzgartirishlar kiritish toʻgʻrisida qaror qabul qilish, shuningdek tegishli xujjatlarni (aksiyalar 

chiqarish toʻgʻrisidagi qaror va emissiya risolasini) tasdiqlash; 

9) Avval roʻyhatdan oʻtkazilgan qimmatli qogʻozlar chiqarilishlariga oʻzgartirish  
va qoʻshimchalar kiritish toʻgʻrisida qaror qabul qilish; 

10) Eng muhim masalalarni koʻrib chiqish va jamiyatning kuzatuv kengashiga tavsiyalar 

tayyorlash uchun kuzatuv kengashi aʼzolari orasidan qoʻmitalar tashkil etilishi mumkin. 

Aksiyalari fond birjasining birja kotirovkasi varagʻiga kiritilgan jamiyat faqat mazkur 

jamiyat kuzatuv kengashining aʼzolaridan tarkib topgan audit qoʻmitasini tashkil etishi shart. 

Jamiyatning ichki audit xizmati, agar bunday xizmat mavjud boʻlsa, oʻz faoliyatida audit 
qoʻmitasiga hisobdordir. 

Qoʻmitalarni shakllantirish va ularning ishlash tartibi, soni va tarkibi jamiyatning kuzatuv 

kengashi toʻgʻrisidagi nizomda belgilanadi. 

11) Aksiyalarni joylashtirish (tashkil etilgan qimmatli qogʻozlar savdolariga chiqarish) 

narxini belgilash; 

12) Jamiyatning yillik biznes-rejasini tasdiqlash. Bunda Jamiyatning kelgusi yilga 
moʻljallangan biznes-rejasi joriy yilning 1-dekabridan kechiktirmay tasdiqlanishi lozim; 

13) Jamiyat tomonidan korporativ obligatsiyalar, shu jumladan aksiyalarga 
ayirboshlanadigan obligatsiyalar chiqarish toʻgʻrisida qaror qabul qilish; 

14) Qimmatli qogʻozlarning hosilalarini chiqarish toʻgʻrisida qaror qabul qilish; 

15) Jamiyatning korporativ obligatsiyalarini qaytarib sotib olish toʻgʻrisida qaror qabul 

qilish; 

16) Jamiyat boshqaruvi aʼzolarini (boshqaruv raisidan tashqari) lavozimga tayinlash 

ularning vakolatlarini muddatidan ilgari tugatish; 

17) Jamiyatning ijroiya organiga toʻlanadigan haq va kompensatsiyalar miqdorini 

maʼqullash; 

18) Korporativ maslahatchini tayinlash va uning faoliyati tartibini belgilovchi nizomni 
tasdiqlash; 

19) Jamiyatning ichki audit xizmatini tashkil etish, uning xodimlarini tayinlash va ichki audit 
hizmati toʻgʻrisidagi Nizomni tasdiqlash, shuningdek har chorakda uning hisobotlarini eshitib 

borish; 

20) Jamiyatning ijroiya organi faoliyatiga daxldor har qanday hujjatdan erkin foydalanish va 
ijroiya organidan Jamiyat Kuzatuv kengashi zimmasiga yuklatilgan vazifalarni bajarish uchun 
ularni olish. Olingan hujjatlardan Jamiyat Kuzatuv kengashi va uning aʼzolari faqat xizmat 
maqsadlarida foydalanishlari mumkin; 

21) Dividend miqdori, uni toʻlash shakli va tartibi yuzasidan tavsiyalar berish; 

22) Qonunchilikda nazarda tutilgan hollarda yirik bitimlar tuzish xaqida qaror qabul qilish 
(yirik bitim tuzish masalasi boʻyicha Jamiyat kuzatuv kengashining yakdilligiga erishilmagan 

taqdirda yirik bitim tuzish toʻgʻrisidagi masala Kuzatuv kengashining qaroriga koʻra 

aksiyadorlarning umumiy yigʻilishi hal qilishi uchun olib chiqilishi mumkin); 

23) Jamiyatning zaxira fondi va boshqa fondlaridan foydalanish; 

24) Qonunchilikda nazarda tutilgan hollarda Jamiyatning affillangan shaxslari bilan bitimlar 
tuzish xaqida qaror qabul qilish; 

25) Jamiyatning filiallarini tashkil etish hamda vakolatxonalarini ochish va tugatish; 

26) Jamiyatning shoʻba va tobe korxonalarini tashkil etish; 

27) Jamiyatning tijorat va notijorat tashkilotlardagi ishtiroki bilan bogʻliq bitimlarni qonun 

hujjatlarida belgilangan tartibda tuzish; 

28) Tashkiliy tuzilmani ishlab chiqish, joriy etish va muntazam baholanishi boʻyicha 

ishlarning qonunchilikda belgilangan talablarga muvofiq tarzda amalga oshirilishini 
muvofiqlashtirish hamda maʼqullash; 

29) homiylik (xayriya) yoki begʻaraz yordam koʻrsatish (olish) tartibi va shartlarini belgilash 

hamda bu borada qaror qabul qilish huquqini faqat aksiyadorlarning umumiy yigʻilishi, mazkur 

ustavda va qonun hujjatlarida belgilangan doirada, bu haqda barcha aksiyadorlar uchun 
maʼlumotlarni oshkor etgan tarzda beradi; 

30) Korporativ boshqaruv tizimini baholashni oʻtkazish uchun mustaqil tashkilotni tanlov 

asosida oʻtkazish; 

ushbu Ustav va amaldagi qonunchilikka muvofiq Jamiyat Kuzatuv kengashi vakolatlariga 
kiritilgan boshqa masalalarni ham hal etish. 

11.17. Jamiyat Kuzatuv kengashi oʻz ishini amaldagi qonunchilik, ushbu Ustav va 

Aksiyadorlar umumiy yigilishida tasdiqlangan “Kuzatuv Kengashi toʻgʻrisida”gi Nizom asosida 

amalga oshiradi. 

11.18. Jamiyat Kuzatuv kengashining vakolatlariga kiritilgan masalalar hal qilish uchun 
Jamiyat Ijroiya organiga oʻtkazilishi mumkin emas. 

11.19. Jamiyat boshqaruvi aʼzolari va boshqaruv Raisi Jamiyatning kuzatuv kengashiga 

saylanishi mumkin emas. 

11.20. Jamiyatda mehnat shartnomasi (kontrakt) boʻyicha ishlayotgan shaxslar Jamiyat 

Kuzatuv kengashining aʼzolari boʻlishi mumkin emas. 

11.21. Jamiyat Kuzatuv kengashi tarkibiga saylanadigan shaxslarga nisbatan qoʻyiladigan 

talablar aksiyadorlar Umumiy yigʻilishida tasdiqlangan “Jamiyat Kuzatuv kengashi tugʻrisida”gi 

Nizomida belgilab qoʻyiladi. 

11.22. Jamiyat Kuzatuv kengashida Davlatning ishonchli vakilining faoliyati amaldagi 
qonunchilikka asosan amalga oshiriladi. 

11.23. Jamiyatning Kuzatuv kengashi aʼzolari saylovi kumulyativ ovoz berish orqali amalga 

oshiriladi. 

11.24. Kumulyativ ovoz berishda har bir aksiyadorga tegishli ovozlar soni Jamiyatning 
Kuzatuv kengashiga saylanishi lozim boʻlgan shaxslar soniga koʻpaytiriladi va aksiyador shu 

tariqa olingan ovozlarni bitta nomzodga toʻliq berishga yoki ularni ikki va undan ortiq nomzodlar 
oʻrtasida taqsimlashga haqlidir. Eng koʻp ovoz toʻplagan nomzodlar Jamiyat Kuzatuv kengashi 

tarkibiga saylangan deb hisoblanadi. 

11.25. Jamiyat Kuzatuv kengashining raisi Kuzatuv kengash aʼzolari tomonidan ularning 

oʻzlari orasidan Jamiyat Kuzatuv kengashi aʼzolari umumiy soniga nisbatan koʻpchilik ovoz bilan 

saylanadi. 

11.26. Jamiyat Kuzatuv kengashi oʻz raisini jami aʼzolarining koʻpchilik ovozi bilan qayta 

saylashga haqlidir. 

11.27. Jamiyat Kuzatuv kengashining raisi uning ishini tashkil etadi, kuzatuv kengashi 
majlislarini chaqiradi va ularda raislik qiladi, majlisda bayonnoma yuritilishini tashkil etadi va 
aksiyadorlar umumiy yigʻilishlarida raislik qiladi. 

11.28. Jamiyat Kuzatuv kengashi Raisi boʻlmagan taqdirda uning vazifasini Kuzatuv 

kengash aʼzolaridan biri bajarib turadi. 

11.29. Jamiyat Kuzatuv kengashi majlislari uning Raisi tomonidan har chorakda kamida bir 
marta chaqiriladi. Jamiyat Kuzatuv kengashining majlisi Kuzatuv kengashining Raisi tomonidan 
uning oʻz tashabbusiga koʻra, shuningdek talabiga koʻra chaqiriladi: 

-Kuzatuv kengash aʼzolarining; 

-Jamiyat ijroiya organi aʼzosining; 

-Jamiyat ovoz beruvchi aksiyalarining hammasi boʻlib kamida bir foiziga egalik qiluvchi 

aksiyadorlar (aksiyador); 

-ichki audit hizmati boshligʻining; 

-Jamiyatning bir foizdan kam boʻlmagan oddiy aksiyalari egalarining (kun tartibi, foydani 

taqsimlash, boshqaruv va nazorat organi aʼzoligiga ularning nomzodini (umumiy yigʻilish 

oʻtkazilgunga qadar almashtirish imkoniyati bilan) koʻrsatish yuzasidan taklif kiritish huquqi 
taqdim etiladi); 

-qonunchilikda va mazkur Ustavda koʻrsatilgan boshqa hollarda. 

11.30. Jamiyat Kuzatuv kengashining majlisida qarorlar majlisda hozir boʻlganlarning 

koʻpchilik ovozi bilan qabul qilinadi. Jamiyat Kuzatuv kengashi majlisida masalalar hal 

etilayotganda Kuzatuv kengashning har bir aʼzosi bitta ovozga ega. Mazkur Ustavning 4.7- 
bandida va 11.2-bandining 8), 13), 23), 25) qismlarida koʻrsatilgan masalalar boʻyicha qaror 

Jamiyat Kuzatuv kengashi tomonidan bir ovozdan (yakdillik bilan) qabul qilinadi. 

11.31. Jamiyat Kuzatuv kengashi aʼzolarining soni Ushbu Ustavning 11.2. bandida nazarda 

tutilgan miqdorning yetmish besh foizidan kam boʻlgan taqdirda, Jamiyat Kuzatuv kengashining 

yangi tarkibini saylash uchun aksiyadorlarning navbatdan tashqari umumiy yigʻilishini chaqirishi 

shart. Kuzatuv kengashining qolgan aʼzolari aksiyadorlarning bunday navbatdan tashqari umumiy 

yigʻilishini chaqirish toʻgʻrisida qaror qabul qilishga, shuningdek Jamiyat ijroiya organi 

rahbarining vakolatlari muddatidan ilgari tugatilgan taqdirda, uning vazifasini vaqtincha 
bajaruvchini tayinlashga haqlidir. 

11.32. Jamiyat Kuzatuv kengashining bir aʼzosi oʻz ovozini Kuzatuv kengashning boshqa 

aʼzosiga berishiga haqli emas. 

11.33. Jamiyat Kuzatuv kengashi aʼzolarining ovozlari teng boʻlgan holda, Jamiyat Kuzatuv 

kengashi Raisining ovozi hal etuvchi hisoblanadi. 

11.34. Jamiyat Kuzatuv kengashi qarorlari bilan Jamiyat aksiyadorlari tanishtirilishi 
mumkin. Jamiyat aksiyadorlari Jamiyatning qonun hujjatlarida nazarda tutilgan boshqa hujjatlari 
bilan ham tanishishlari mumkin. 

11.35. Jamiyat kuzatuv kengashining qarorlari sirtdan ovoz berish yoʻli bilan (soʻrov yoʻli 

bilan) Jamiyat Kuzatuv kengashining barcha aʼzolari tomonidan bir ovozdan qabul qilinishi 

mumkin. 

11.36. Jamiyat kuzatuv kengashining majlisida bayonnoma yuritiladi. Kuzatuv kengashi 
majlisining bayonnomasi majlis oʻtkazilganidan soʻng oʻn kundan kechiktirmay tuziladi. 

11.37. Jamiyat kuzatuv kengashi majlisining bayonnomasi majlisda ishtirok etayotgan 
Jamiyat kuzatuv kengashi aʼzolari tomonidan imzolanadi, ular majlis bayonnomasi toʻgʻri 

rasmiylashtirilishi uchun javobgar boʻladi. 

11.38. Jamiyat kuzatuv kengashi majlisining bayonnomasi imzolangan kuni Jamiyatning 
ijroiya organiga ijro etish uchun topshiriladi. Kuzatuv kengashi aksiyadorlarning umumiy 
yigʻilishini chaqirish toʻgʻrisida qaror qabul qilgan taqdirda mazkur qaror haqidagi axborot 
Jamiyatning ijroiya organiga kuzatuv kengashining majlisi oʻtkaziladigan kuni topshiriladi. 

11.39. Aksiyadorlar umumiy yigʻilishining qaroriga koʻra, Jamiyat Kuzatuv kengashi 

aʼzolariga ular oʻz vazifalarini bajarib turgan davrda haq toʻlanishi va kuzatuv kengashining aʼzosi 

vazifasini bajarish bilan bogʻliq xarajatlari qoplanishi mumkin. Bunday haq va toʻlovlarning 

miqdori aksiyadorlar umumiy yigʻilishi qarori bilan belgilab qoʻyiladi. 

11.40. Jamiyat Kuzatuv kengashining aʼzolari, oʻz huquqlarini amalga oshirishda va oʻz 

burchlarini bajarishda Jamiyat manfaatlarini koʻzlab ish tutishlari lozim. 

11.41. Jamiyat Kuzatuv kengashi aʼzolari Jamiyat va uning aksiyadorlari oldidagi oʻz 

majburiyatlarini zarur darajada bajarmaganliklari uchun qonun hujjatlariga va mazkur Ustavga 
muvofiq javobgar boʻladilar. 

11.42. Jamiyatga zarar yetkazilishiga sabab boʻlgan qarorga ovoz berishda ishtirok etmagan 

yoki ushbu qarorga qarshi ovoz bergan Jamiyat kuzatuv kengashi aʼzolari javobgar boʻlmaydi, 

qonunchilikda koʻrsatilgan holatlar bundan mustasno. 

12. BOSHQARUV 
12.1. Jamiyatning joriy faoliyatiga rahbarlik qilish kollegial ijroiya organi – Bosh direktor 

tomonidan amalga oshiriladi. 

12.2. Boshqaruv 1 (bir) nafar aʼzodan tashkil topadi. 

12.3. Boshqaruvga aksiyadorlarning umumiy yigʻilishi qarori bilan tayinlanadigan Bosh 
direktor rahbarlik qiladi. Bosh direktor Jamiyat nomidan ishonchnomasiz harakat qiladi. 

12.4. Bosh direktor bilan shartnoma (kontrakt) Jamiyat nomidan Aksiyadorlar umumiy 
yigʻilish raisi yoki Kuzatuv kengashi raisi tomonidan tomonidan imzolanadi. 

12.5. Bosh direktor vakolatlari muddatidan oldin tugatilganda Bosh direktor tayinlanadigan 
navbatdagi Aksiyadorlar umumiy yigʻilishi oʻtkazilgunga qadar boʻlgan davrda uning vazifalari 

Kuzatuv kengashi qarori bilan belgilangan shaxs tomonidan vaqtincha bajarib turishiga yoʻl 

qoʻyiladi. 

12.6. Bosh direktor vakolatlariga Aksiyadorlarning umumiy yigʻilishi, Kuzatuv kengashi va 

Ustavning 12.30-bandi bilan Boshqaruv vakolatlariga kiritilgan masalalardan tashqari Jamiyatning 
joriy faoliyatiga rahbarlik qilish boʻyicha barcha masalalar kiradi. 

12.7. Jamiyat Bosh direktor ijroiya organ asosidagi ijro etuvchi organ hisoblanib, uning 
kundalik faoliyatini boshqaradi va operativ rahbarlikni Oʻzbekiston Respublikasi qonunchiligi, 

Jamiyat Ustavi, aksiyadorlar Umumiy yigʻilishi va Jamiyat Kuzatuv kengashining qarorlariga 

muvofiq amalga oshiradi. 

12.8. Jamiyat Boshqaruvi aksiyadorlar Umumiy yigʻilishi va Jamiyat Kuzatuv kengashiga 

hisobot beradi. 

12.9. Jamiyat Bosh direktorni tayinlash “Aksiyadorlik jamiyatlari va aksiyadorlarning 

huquqlarini himoya qilish toʻgʻrisida”gi Qonunning 79-moddalariga muvofiq qoida tariqasida, 
chet ellik menejerlar ishtirok etishi mumkin boʻlgan tanlov boʻyicha saralash asosida amalga 

oshiriladi. Jamiyat Boshqaruv aʼzolari tayinlash aksiyadorlar umumiy yigʻilishi tomonidan 3 yil 

muddatga tanlov asosida lavozimga tayinlanadi. 

12.10. Jamiyat xodimlari mazkur Ustavga va amaldagi qonun hujjatlariga muvofiq Jamiyat 
Bosh direktor bilan mehnat shartnomasini tuzadilar. 

12.11. Jamiyat Bosh direktorning vakolatlariga Jamiyatning kundalik faoliyatiga rahbarlik 
qilishga doir barcha masalalar kiradi, aksiyadorlar Umumiy yigʻilishining mutlaq vakolatlariga 

yoki Jamiyat Kuzatuv kengashining vakolatlariga kiritilgan masalalar bundan mustasno. 

12.12. Jamiyat Bosh direktor aksiyadorlar Umumiy yigʻilishi va Jamiyat Kuzatuv 

kengashining qarorlari bajarilishini tashkil etadi. 

12.13. Jamiyat Bosh direktor ushbu Ustav va aksiyadorlar umumiy yigʻilishi tomonidan 

tasdiqlangan «Ijroiya organi toʻgʻrisida»gi Nizom asosida ish olib boradi 

11.14. Jamiyat Bosh direktor majburiyatlari va vakolatlariga quyidagilar kiradi: 

a. Oʻz vakolatlari doirasida Jamiyatning mol –mulki va pul mablagʻlarini tassaruf etish; 

b. Jamiyatning tarkibiy boʻlinmalar toʻgʻrisidagi nizomlar, xodimlarning lavozim 

yoʻriqnomalarini tasdiqlash; 

c. Jamiyatning ichki meʼyoriy hujjatlarini tasdiqlash, aksiyadorlar Umumiy yigʻilishining 

yoki Jamiyat Kuzatuv kengashining vakolatlariga kiritilgan masalalar bundan mustasno; 

d. Jamiyat va uning shuʼba korxonalari, vakolatxonalari va filiallari uchun majburiy boʻlgan 

qaror, buyruq va farmoyishlar chiqarish; 

e. Jamiyat filiallari va vakolatxonalari nizomlarini tasdiqlash va ularga oʻzgaritirish va 

qoʻshimchalar kiritish; 

f. Jamiyat ishtiroki ulushi boʻlgan korxonalar taʼsis hujjatlarini tasdiqlash boʻyicha qarorlar 

qabul qilish, shuningdek oʻzgartish va qoʻshimchalar kiritish; 

g. Jamiyatning tarkibiy boʻlinmalarining oʻzaro samarali harakatini taʼminlash; 

h. Jamiyatni rivojlantirish dasturlari va biznes-rejalari ishlab chiqish, ularni tashkil etish va 

bajarilishini nazorat qilish; 

i. Jamiyatning vakolatli boshqaruv organi tomonidan tasdiqlangan biznes-rejada koʻrsatilgan 

miqdorlarda foyda olishni taʼminlash; 

j. Qonunchilikka muvofiq Jamiyatda buxgalteriya hisobi va hisobotining tashkil etilishi, 
zarur holati va ishonchliligini, yillik hisobotlar va boshqa moliyaviy hisobotlar tegishli organlarga 
oʻz vaqtida taqdim etilishini, shuningdek aksiyadorlarga, kreditorlarga va boshqa oluvchilarga 
yuboriladigan Jamiyat faoliyati toʻgʻrisidagi maʼlumotlar taqdim etilishini taʼminlash; 

k. Jamiyatning moliya-xoʻjalik faoliyati toʻgʻrisidagi hujjatlar Jamiyatning Kuzatuv 

kengashi va Jamiyat auditori talabiga koʻra taqdim etish; 

l. Oʻz vakolati doirasida mol-mulkni olish yoki uni boshqa shaxsga berish yoxud mol- 
mulkni boshqa shaxsga berish ehtimoli bilan bogʻliq bitim tuzish; 

m. Jamiyatning tijorat sirini tashkil etuvchi axborotlarni saqlash. Jamiyatning tijorat sirini 
tashkil etuvchi maʼlumotlar roʻyxati Jamiyat Bosh direktor tomonidan belgilanadi; 

n. Oʻz vakolatiga tegishli ishlarning holati toʻgʻrisidagi axborotni aksiyadorlarning Umumiy 

yigilishiga va Jamiyat Kuzatuv kengashiga belgilangan muddatda taqdim etish; 

o. Jamiyat aksiyadorlarining Umumiy yigʻilishida va Kuzatuv kengashi majlislarida 

qatnashish, dividendlar hisoblanishi va toʻlanishi boʻyicha aksiyadorlarning barcha huquqlariga 

rioya qilish; 

p. Oʻz vakolatlari doirasida Jamiyatning samarali va barqaror ishlashini taʼminlash; 

q. Oʻzbekiston Respublikasi qonun hujjatlariga, hamda Jamiyat ichki hujjatlariga rioya 

qilish; 

r. Jamiyatning Bosh direktor qonunchilik, ushbu ustav va Jamiyatning meʼyoriy xujjatlariga 

muvofiq boshqa xuquq (vakolat) va majburiyatlarga ham ega boʻlishi mumkin 

12.15. Jamiyatning Bosh direktorning majburiyatlari va vakolatlariga quyidagilar kiradi: 

Oʻzining vakolatlari doirasida Jamiyatning ishiga rahbarlik qilish; 

Jamiyat Kuzatuv kengashining roziligiga koʻra uning ishida maslahat ovozi bilan ishtirok 

etadi; 

Davlat statistika hisoboti va buxgalteriya xisobotini tegishli organlarga toʻliq va oʻz vaqtida 

taqdim etilishini taʼminlaydi; 

Jamiyatni malakali kadrlar bilan taʼminlaydi, Jamiyat xodimlarining bilimi, malakasi, 

tajribasi va qobiliyatlaridan eng yaxshi foydalanish choralarini koʻradi; 

Jamiyat xodimlarining ijtimoiy kafolatlariga rioya qilinishini va ular mehnatini muhofaza 
qilishni taʼminlaydi; 

Shtatlarni belgilaydi, xodimlarning shtat roʻyhatini tasdiqlaydi; 

Jamiyatning filiallari va vakolatxonalari raxbarlarini lavozimga taynlandi va lavozimdan 
ozod etadi; 

Jamiyat filiallari va vakolatxonalari shtat jadvallarini tasdiqlaydi; 

Jamiyat nomidan ishonchnomasiz ish yuritadi, davlat muassasalari, barcha mulk 
shakllaridagi korxona va tashkilotlarda uning manfaatlarini himoya qiladi; 

Banklarda hisob raqamlar shu jumladan valyuta hisob raqamlarini ochadi va Jamiyatning 
bank va boshqa moliya xujjatlarida birinchi imzo vakolatiga ega boʻladi. 

Oʻzining vakolatlari doirasida, Jamiyat mijozlari, korxona va tashkilotlar bilan shartnomalar 

va kontraktlarni imzolaydi va bitimlar tuzadi; 

Jamiyat xodimlarini ishga qabul qiladi, ular bilan mehnat shartnomalarini tuzadi va bekor 
qiladi, ularga nisbatan intizomiy jazo va ragʻbatlantirish choralarini qullaydi, xodimlar tomonidan 

mehnat va ijro intizomini saqlab turishini taʼminlaydi; 

Jamiyat nomidan amaldagi qonunchilikka asosan ishonchnomalarni beradi; 

Jamiyat va uning shuʼba korxonalari, vakolatxonalari va filiallari uchun majburiy boʻlgan 

buyruq va farmoyishlar chiqaradi, topshiriq va koʻrsatmalar beradi; 



22  

Jamiyat Bosh direktori, qonunchilik, ushbu Ustav va Jamiyatning meʼyoriy hujjatlariga 

muvofiq boshqa huquq (vakolat) va majburiyatlarga ham ega boʻlishi mumkin; 

12.15. Jamiyat Bosh direktor oʻz huquqlarini amalga oshirishda va oʻz burchlarini bajarishda 

Jamiyat manfaatlarini koʻzlab ish tutishlari lozim. 

12.16. Jamiyat Bosh direktor Jamiyat va uning aksiyadorlari oldidagi oʻz majburiyatlarini 

zarur darajada bajarmaganliklari uchun qonun hujjatlariga va mazkur Ustavga muvofiq javobgar 
boʻladilar. 

12.17. Boshqaruv Bosh direktor tomonidan ushbu Ustav va mexnat shartnomasi shartlari 
qoʻpol ravishda buzilsa, yoxud Jamiyat biznes-rejasining tasdiqlangan koʻrsatgichlarni bajarilishi 

buzilgan hollarda va ularning harakatlari (harakatsizligi) natijasida Jamiyatga keltirilgan zararlari 
sababli ular bilan tuzilgan mexnat shartnomasi qonunchilikda belgilangan tartibda muddatidan 
ilgari bekor qilinishi mumkin. 

12.18. Jamiyat Bosh direktor aʼzolari vakolatlari muddatidan ilgari tugatilgan holda ularning 

vazifasini vaqtincha bajarishni Jamiyat Kuzatuv kengashining qaroriga muvofiq tayinlangan shaxs 
olib borishi mumkin. 

13. JAMIYATNING MOLIYA-XOʻJALIK FAOLIYATINI NAZORAT QILISH 
 

a) Ichki audit xizmati 

13.1. Jamiyatda ichki audit xizmati tashkil etiladi. Ichki audit xizmati Jamiyatning kuzatuv 
kengashiga hisobdordir. Ichki audit xizmati aʼzolarining soni va shaxsiy tarkibi amaldagi 

qonunchilik bilan belgilangan tartibda tashkil etiladi. 

13.2. Ichki audit xizmati Jamiyatning ijroiya organi, vakolatxonalari va filiallari tomonidan 
qonun hujjatlariga, taʼsis hujjatlari va boshqa hujjatlarga rioya etilishini, buxgalteriya hisobi va 

moliyaviy hisobotlarda maʼlumotlarning toʻliq hamda toʻgʻri aks ettirilishi taʼminlanishini, 

xoʻjalik operatsiyalarini amalga oshirishning belgilangan qoidalari va tartib- taomillariga rioya 
etilishini, aktivlarning saqlanishini, shuningdek Jamiyatni boshqarish yuzasidan qonun hujjatlarida 
belgilangan talablarga rioya etilishini tekshirish va bu borada monitoring olib borish orqali 
Jamiyatning ijroiya organi, vakolatxonalari va filiallari ishini nazorat qiladi hamda baholaydi. 
Shuningdek Ichki audit xizmati jamiyatdagi ichki nazoratni, shu jumladan, 50 foizdan ziyod ulushi 
Jamiyatga tegishli boʻlgan yuridik shaxslar bilan oʻtkazilgan operatsiyalar ustidan nazoratni 

amalga oshiradi. 

13.3. Ichki audit xizmati oʻz faoliyatini Oʻzbekiston Respublikasi Vazirlar Mahkamasi 

tomonidan belgilanadigan tartibga muvofiq amalga oshiradi. 

b) Auditorlik tashkiloti 

13.4. Auditorlik tashkiloti Jamiyat bilan tuzilgan shartnomaga muvofiq qonun hujjatlarida 
belgilangan tartibda Jamiyatning moliya-xoʻjalik faoliyatini tekshiradi va unga auditorlik xulosasi 

taqdim etadi. 

13.5. Auditorlik tashkiloti jamiyatning moliyaviy hisoboti va moliyaga doir boshqa axborot 
haqidagi notoʻgʻri xulosani oʻz ichiga olgan auditorlik xulosasi tuzilganligi oqibatida yetkazilgan 

zarar uchun jamiyat oldida javobgar boʻladi. 

14. JAMIYATNI QAYTA TASHKIL ETISH VA TUGATISH 
14.1. Jamiyatni qayta tashkil etish (jumladan: qoʻshib yuborish, qoʻshib olish, boʻlish, ajratib 

chiqarish va oʻzgartirish) va tugatish aksiyadorlar umumiy yigʻilishining qarori asosida, 

shuningdek, Oʻzbekiston Respublikasi amaldagi qonunchiligi bilan belgilangan hollarda va 
tartibda amalga oshiriladi. 

14.2. Jamiyatni qayta tashkil etish Oʻzbekiston Respublikasi Fuqarolik Kodeksining 49-52 
moddalari, “Aksiyadorlik jamiyatlari va aksiyadorlarning huquqlarini himoya qilish toʻgʻrisida”gi 

Qonunning 92-97 moddalariga muvofiq amalga oshiriladi. 

14.3. Jamiyatning tugatilishi huquq va majburiyatlarni huquqiy vorislik tartibida boshqa 
shaxslarga oʻtkazmagan holda Jamiyat faoliyatini tugatishga sabab boʻladi. 



23  

14.4. Jamiyat quyidagi hollarda tugatiladi: 

-Ixtiyoriy ravishda, aksiyadorlar Umumiy yigʻilishining qaroriga muvofiq; 

-Oʻzbekiston Respublikasining amaldagi qonun hujjatlariga muvofiq sud qaroriga asosan; 

-amaldagi qonun hujjatlarida nazarda tutilgan boshqa sabablarga asosan; 

Jamiyatni tugatish tartibi Oʻzbekiston Respublikasi Fuqarolik Kodeksining  
53 – 56 moddalari, shuningdek “Aksiyadorlik jamiyatlari va aksiyadorlarning huquqlarini himoya 

qilish toʻgʻrisida”gi qonunning 98 – 101 moddalariga muvofiq amalga oshiriladi. 

14.6. Jamiyatni tugatish toʻgʻrisidagi qaror qabul qilinganidan soʻng Jamiyat 

aksiyadorlarining Umumiy yigʻilishi Tugatuvchini tayinlaydi. 

14.7. Jamiyat tugatilyotganda davlat Jamiyatning aksiyadori boʻlgan taqdirda, tugatish 

komissiyasi tarkibiga davlat mulkini tasarruf etishga vakolatli organning vakili kiritiladi. 

14.8. Tugatuvchi tayinlangan vaqtdan boshlab unga Jamiyat ishlarini boshqarish vakolatlari 
oʻtadi. 

14.9. Tugatuvchi: 

-Tugatuvchi Jamiyatning tugatilishi haqida, shuningdek uning kreditorlari tomonidan 
talablarni bayon etish tartibi va muddatlari toʻgʻrisida qonun hujjatlarida belgilangan tartibda 

ommaviy axborot vositalarida eʼlon beradi. Kreditorlar tomonidan talablar taqdim etish uchun 
muddat Jamiyatning tugatilishi toʻgʻrisidagi xabar eʼlon qilingan sanadan eʼtiboran ikki oydan kam 

boʻlmasligi lozim. 

-kreditorlarni aniqlash va debitorlik qarzlarini olish chora-tadbirlarini koʻradi, shuningdek 

kreditorlarni Jamiyatning tugatilishi toʻgʻrisida yozma ravishda xabardor qiladi; 

-Jamiyatning mol-mulkini baholashni tashkil etadi. 

14.10. Agar tugatish toʻgʻrisida qaror qabul qilingan paytga kelib Jamiyat kreditorlar oldida 

majburiyatlarga ega boʻlmasa, uning mol-mulki qonunchilikka muvofiq aksiyadorlar oʻrtasida 

taqsimlanadi. 

14.11. Kreditorlarning talablar qoʻyishi uchun belgilangan muddat tugaganidan keyin 

tugatuvchi oraliq tugatish balansini tuzadi, mazkur balansda tugatilayotgan Jamiyat mol- 
mulkining tarkibi, kreditorlar tomonidan taqdim etilgan talablar, shuningdek ularni koʻrib chiqish 

natijalari haqidagi maʼlumotlar koʻrsatiladi. Oraliq tugatish balansi tugatilayotgan Jamiyat 

aksiyadorlarining umumiy yigʻilishi tomonidan tasdiqlanadi. 

14.12. Agar Jamiyat tugatilayotganda mavjud pul mablagʻlari kreditorlarning talablarini 

qanoatlantirish uchun yetarli boʻlmasa, tugatuvchi Jamiyatning mol-mulkini sud qarorlarini ijro 
etish uchun belgilangan tartibda kim oshdi savdosida sotishni amalga oshiradi. 

14.13. Tugatilayotgan Jamiyat kreditorlariga pul summalarini toʻlash Tugatuvchi tomonidan 

oraliq tugatish balansiga muvofiq qonun hujjatlarida belgilangan navbat tartibida mazkur balans 
tasdiqlangan kundan eʼtiboran amalga oshiriladi. 

14.14. Kreditorlar bilan hisob-kitob qilib boʻlinganidan keyin Tugatuvchi tugatish balansini 

tuzadi. Bu balans aksiyadorlarning Umumiy yigʻilishi tomonidan tasdiqlanadi. 

14.15. Tugatuvchi ushbu moddada nazarda tutilgan tartib-taomillar tugallanganidan keyin 
Jamiyat qimmatli qogʻozlari chiqarilishlarining davlat roʻyxatidan oʻtkazilganligini bekor qilish 

yuzasidan zarur tadbirlarni qonun hujjatlarida belgilangan tartibda va muddatlarda amalga 
oshiradi. 

14.16. Jamiyat imtiyozli aksiyalarining tugatish qiymatining miqdori ushbu imtiyozli 
aksiyalarning nominal qiymatiga teng. 

14.17. Kreditorlar bilan hisob-kitob qilib boʻlinganidan keyin Jamiyatning qolgan  
mol-mulki tugatuvchi tomonidan aksiyadorlar oʻrtasida quyidagi navbat boʻyicha taqsimlanadi: 

birinchi navbatda qonun hujjatlariga muvofiq qaytarib sotib olinishi lozim boʻlgan aksiyalar 

boʻyicha toʻlovlar amalga oshiriladi; 

ikkinchi navbatda imtiyozli aksiyalar boʻyicha hisoblangan, biroq toʻlanmagan dividendlarni 

va ushbu Ustavning 14.16. bandida belgilangan imtiyozli aksiyalar boʻyicha tugatish qiymatini 

toʻlash amalga oshiriladi; 

uchinchi navbatda tugatilayotgan Jamiyatning mol-mulkini oddiy aksiyalar egalari boʻlgan 

aksiyadorlar oʻrtasida taqsimlash amalga oshiriladi. 

14.18. Mol-mulkni har bir navbat boʻyicha taqsimlash avvalgi navbat boʻyicha mol-mulk 
toʻliq taqsimlab boʻlinganidan keyin amalga oshiriladi. 

14.19. Agar Jamiyatdagi mavjud mol-mulk hisoblangan, biroq toʻlanmagan dividendlarni va 

Jamiyat ustavida belgilangan tugatish qiymatini imtiyozli aksiyalarning egalari boʻlgan barcha 

aksiyadorlarga toʻlash uchun yetarli boʻlmasa, mol-mulk imtiyozli aksiyalarning egalari boʻlgan 

aksiyadorlar oʻrtasida ularga tegishli aksiyalarning soniga mutanosib ravishda taqsimlanadi. 

14.20. Mol-mulkni tugatish qiymatining chet ellik investor boʻlgan aksiyadorga 

oʻtkaziladigan qismini Jamiyat xorijiy valyutaga ayirboshlab berishi shart. 

14.21. Roʻyxatdan oʻtkazuvchi organ yuridik shaxslarning yagona davlat reestriga tegishli 

yozuvni kiritgan paytdan eʼtiboran Jamiyatni tugatish tamomlangan, Jamiyat esa faoliyatini 

tugatgan deb hisoblanadi. 

14.22. Roʻyxatdan oʻtkazuvchi organ Jamiyat tugatilganligi haqidagi tegishli yozuvni faqat 

Jamiyatning qimmatli qogʻozlari chiqarilishlari davlat roʻyxatidan oʻtkazilganligi bekor 

qilinganidan keyingina kiritadi. 

15. USTAVGA OʻZGARTIRISH VA QOʻSHIMCHALAR KIRITISH 
15.1. Jamiyat aksiyadorlarining Umumiy yigʻilishi va oʻz vakolatlari doirasida Jamiyat 

Kuzatuv kengashi tomonidan Jamiyat Ustaviga kiritiladigan barcha oʻzgartirish va qoʻshimchalar 

Oʻzbekiston Respublikasining tegishli Davlat organida belgilangan tartibda roʻyxatga olinadi. 

15.2. Jamiyat ustaviga kiritilgan oʻzgartishlar va qoʻshimchalar yoki Jamiyatning yangi 

tahrirdagi ustavi uchinchi shaxslar uchun ular davlat roʻyxatidan oʻtkazilgan paytdan boshlab, 

qonunchilikda belgilangan hollarda esa davlat roʻyxatidan oʻtkazuvchi organ xabardor etilgan 
paytdan eʼtiboran kuchga kiradi. 

15.3. Agar mazkur Ustavni biron bir qoidasi oʻz kuchini yoʻqotgan boʻlsa, bu qoida boshqa 

qoidalarni toʻxtatish uchun sabab boʻlmaydi. 

15.4. Agar Oʻzbekiston Respublikasining qonunchilik hujjatlarida mazkur ustavda nazarda 

tutilganidan boshqacha qoidalar belgilangan boʻlsa, Oʻzbekiston Respublikasining amaldagi 

qonunchilik hujjatlari qoidalari qoʻllaniladi. 

 

Bosh direktor      X. Xushnazarov 


